
ISI'1

O rue, mbe onwu Joshua gasiri, na umu Israel juru Jehova ase, si, Onye gébu uzo
rigoro ayi imegide ndi Kenean, ibuso ha agha?
2 Jehova we si, Juda garigo: le, enyewom ala nka n'aka-ya.

3 Juda we si Simeon, bi nwa-nne-ya, Sorom rigo n'ala-ife-nzam, ka ayi we buso ndi
Kenean agha; mu onwem gésoro kwa gi je n'ala-ife-nza-gi. Simeon we soro ya je.

4 Juda we rigo; Jehova we nye ndi Kenean na ndi-Perizait n'aka-ha: ha we tibue ha nime
Bezek, ord nnu ndikom na nnu ise.

° Ha we hu Adoni-bezek nime Bezek: ha we buso ya agha, tibue ndi Kenean na ndi-
Perizait.

¢ Ma Adoni-bezek balagara; ha we chua ya n'azu, jide ya, bipu isi-aka-ya abua na isi-
ukwu-ya abua.

7 Adoni-bezek we si, Ogu eze ato na iri, ndi ebipuru isi-aka-ha na isi-ukwu-ha, nachikota
ihe n'okpuru table nkem: dika m'meworo, otl a ka Chineke kwughachiworom. Ha we me
ka o0 ba na Jerusalem, 0 nwua n'ebe ahu.

8 Umu Juda we buso Jerusalem agha, were ya, were onu nma-agha tibue ya, su obodo
ahu oku.

9 Emesia umu Juda ridara ibuso ndi Kenean agha, bt ndi bi n'ugwu, na nime Negeb, na
n'ebe di ala ala.

10 Juda we jekuru ndi Kenean ndi bi na Hebron: (ma aha Hebron na mbe gara aga bu
Kiriat-aba:) na tibue Sheshai, na Ahiman, na Talmai.

11 O si n'ebe ahu jekuru ndi bi na Debia. (Ma aha Debia na mbe ara aga bu Kiriat-sefa.)
12 Keleb we si, Onye ahu nke gétibu Kiriat-sefa, were ya, m'génye kwa ya Aksa, bl nwam
nwayi, ha nwunye.

13 Otniel nwa Kenaz, nwa-nne nta Keleb, we were ya: o we nye ya Aksa, bi nwa-ya
nwayi, na nwunye.

14 0O rue, mbe Aksa biara, na o kpaliri di-ya irio ubi n'aka nna-ya: Aksa we si n'inyinya-ibu-
ya rida; Keleb we si ya, Gini ka i nacho?

15 O siya, Nyem ngozi; n'ihi na o bu ala Negeb a ka i nyeworom, gi nyekwam isi miri
ufodu. Keleb we nye ya isi miri di n'elu, na isi miri di n‘okpuru.

16 Umu onye-Kinait, bt nna nwunye Moses, we si n'obodo nkwu soro umu Juda rigo
n'‘ozara Juda, nke di na Ndida nke Arad, ha we je biri n'etiti ndi ahu.

17 Juda we je, ya na Simeon, bl nwa-nne-ya, tibue ndi Kenean ndi bi na Zefat, we



wezuga ya ka ebibie ya. Ewe kpo aha obodo ahu Homa.

18 Juda were kwa Geza na 6keé-ala-ya, na Ashkelon na éké-ala-ya, na Ekron na éke-ala-
ya.

19 Jehova noye-kwa-ra Juda; o we nweta ugwu; ma o pughi inapu ndi bi na ndagwurugwu
ala-ha, n'ihi na ha nwere ubo-ala igwe.

20 Ha we nye Keleb Hebron, dika Moses kwuru: o we napu umu Anak ato ala-ha n'ebe
ahu.

21 Ma umu Benjamin anapughi ndi Jebus ndi bi na Jerusalem ala-ha: ndi Jebus we biri
n'etiti umu Benjamin nime Jerusalem, rue ta.

22 Ma ulo Josef, ha onwe-ha rigoru-kwa-ra Bet-el: Jehova we noyere ha.
23 Ulo Josef we ziga iledo Bet-el. (Ma aha obodo ahu na mbe gara aga bu Luz.)

24 Ndi néche nche we hu otli nwoke ka o nési n'obodo ahu puta, ha we si ya, Biko, gosi
ayi nbata obodo a, ayi géme-kwa-ra gi ebere.

25 O we gosi ha nbata obodo ahu, ha we were onu mma-agha tibue obodo ahu; ma ha
zipuru nwoke ahu na aburu-ya nile.

26 Nwoke ahu we je ala ndi Het, wue obodo, kpo aha-ya Luz: nke ahu bu aha-ya rue ta.
27 Manase anapughi ndi bi na Bet-shan na umu-obodo-ya, na ndi bi na Teanak na umu-
obodo-ya, na ndi bi na Doa na umu-obodo-ya, na ndi bi na Ibleam na umu-obodo-ya, na
ndi bi na Megido na umu-obodo-ya, ala-ha: ma ndi Kenean jisiri ike ibiri n‘ala ahu.

28 O rue, mbe Israel di ike, na ha tiyere ndi Kenean n'ife-ofufe, ma ha anapusighi ha ala-
ha.

29 Efraim anapughi kwa ndi Kenean ndi bi na Gezea ala-ha; ndi Kenean we biri na Gezea
n'etiti ha.

30 Zebulun anapughi ndi bi na Kitron, na ndi bi na Nahalol, ala-ha; ndi Kenean we biri
n'etiti ha, gho ndi no n'ife-ofufe.

31 Asha anapughi kwa ndi bi n'Ako, na ndi bi na Zaidon, na Ahlab, na Akzib, na Helba, na
Afik, na Rehaob, ala-ha:

32 ndi Asha we biri n'etiti ndi Kenean, bl ndi bi n'ala ahu: n'ihi na ha anapughi ha ala-ha.

33 Naftali anapughi kwa ndi bi na Bet-shemesh, na ndi bi na Bet-anat, ala-ha; ha we biri
n'etiti ndi Kenean, bu ndi bi na n'ala ahu: ma ndi bi na Bet-shemesh na Bet-anat ghoro ndi
néfé ha ofufeé.

34 Ndi-Amorait we kpagide umu Dan n'ugwu: n'ihi na ha ekweghi ka ha rida na
ndagwurugwu:

35 ma ndi-Amorait jisiri ike ibiri n'ugwu Heres, na n'Ajalon, na nime Shaalbim: ma aka ulo
Josef dikariri ar¢, ha we gho ndi no n'ife-ofufe.

36 Oke-ala ndi-Amorait we site na nrigo Akrabim, site na ukume di elu ahu, we rigo.

ISI 2

Onye—ozi Jehova we si ha Gilgal rigorue Bokim. Q we si, Emerem unu ka unu si n'ljipt
rigota, M'we me ka unu bata n'ala nke M'nuru nna-unu-ha iyi inye ha; M'we si, M'gaghi-
emebi obuba-ndum rue mbe ebighi-ebi, bd nke Mu na unu bara;

2 ma unu onwe-unu na ndi bi n'ala nka abala ndu; unu gakwatu ebe-ichu-aja nile ha: ma
unu egeghi nti olum: gini bu nka unu meworo?

3 M'we si kwa, M'gaghi-achupu ha n'iru unu; kama ha gaburu unu ogwu n'akuku-aru-unu,
chi nile ha gabu-kwa-ra unu onya.



4 O rue, mbe onye-ozi Jehova gwasiri umu Israel nile okwu ndia, na ndi Israel weliri olu-
ha, kwa akwa.

° Ha we kpo aha ebe ahu Bokim: ha we chuara Jehova aja n'ebe ahu.

6 Joshua we zilaga ndi Israel, umu Israel we la, nwoke o bula n'ihe-nketa-ya, inweta ala
ahu.

7 Ndi Israel we fé Jehova ofufé ubochi nile nke Joshua, na ubochi nile nke ndi-okenye ndi
emere ka ubochi-ha di anya ka Joshua nwusiri, ndi huru omume uku nile nke Jehova, nke
O mere Israel.

8 Joshua nwa Nun, bu ort Jehova, we nwua, mbe o bara ogu aro ise na iri.

9 Ha we lie ya n'0ké-ala nke ihe-nketa-ya nime Timnat-heres, n'ugwu Efraim, n‘akuku
Ugwu nke ugwu Gaash.

10 Ewe chikota kwa obo ahu nile na ndi bu nna-ha n'ala-mo: obo 0zo we bilie inochi ha,
ndi namaghi Jehova, ha amaghi kwa omume nke O mere Israel.

2 Umu Israel we me ihe 0jo n'anya Jehova, fé Bealim ofufé:

12 ha we rapu Jehova, bt Chineke nke ndi bu nna-ha, Onye néme ka ha si n‘ala ljipt puta,
ha we jezo chi 0zo, ndi sitere na chi nke ndi ahu ndi no ha gburugburu, ha we kpo isi ala
nye ha: we kpasue Jehova iwe.

13 Ha we rapu Jehova, fé Baal na Ashtarot ofufe.

14 |we Jehova we di oku megide Israel, O we nye ha n'aka ndi napunara madu ihe, ha we
punara ha ihe, O renye kwa ha n'aka ndi-iro-ha gburugburu, ha apughi kwa iguzo n'iru ndi-
iro-ha 0zo.

15 Ebe 0 bula ha puru, aka Jehova adigide ha ime ha ihe 0jo, dika Jehova kwuru, na dika
Jehova nuru ha iyi: ewe kpabue ha nke-uku.

16 Jehova we me ka ndi-ikpé bilie, ha we zoputa ha n'aka ndi napunara ha ihe.

17 Ozo kwa, ha egeghi nti ndi-ikpé-ha, n'ihi na ha soro chi 0zo nakwa iko, we kpo isi ala
nye ha: ha siri n'uzo ahu wezuga onwe-ha ngwa, bu nke ndi bu nna-ha jere nime ya, n'inu
ihe nile Jehova nyere n'iwu; ma ha emeghi otu a.

18 Ma mbe Jehova mere ka ndi-ikpe biliere ha, Jehova noye-kwara-ra onye-ikpe ahu, we
zoputa ha n'aka ndi-iro-ha ubochi nile nke onye-ikpe ahu: n'ihi na Jehova cheghariri uche
n'ihi isu-ude-ha n'iru ndi némebu ha nakpabu kwa ha.

19 O rue, n'onwu onye-ikpe ahu, na ha laghachiri, we bibie onwe-ha kari ndi bu nna-ha,
n'ijeso chi 0zo ifé ha ofufée, na ikpo isi ala nye ha; ha ekweghi ka ihe si n‘'omume nile ha,
ma-obu n'uzo-ha siri ike, dapu.

20 lwe Jehova we di oku megide Israel; O we si, N'ihi na mba nka agabigawo obuba-ndum
nke M'nyeworo ndi bu nna-ha n'iwu, n'ihi na ha egeghi kwa nti olum;

21 Mu onwem agaghi-anapu kwa onye o bula ala-ya n'iru ha 0zo site na mba nile ndi
Joshua rapuru mbe o nwuru:

22 ka M'we were ha nwa Israel, ma ha nédebe uzo Jehova ije ije nime ya, dika ndi bu nna-
ha debere ya, ma-obu na ha edebeghi ya.

23 Jehova we rapu mba ahu, ghara inapu ha ala-ha ngwa ngwa; O nyeghi kwa ha n'aka
Joshua.

ISI 3



Ma ndia bu mba ndi Jehova rapuru, iji ha nwa Israel, bu ndi nile namaghi agha nile nke
Kenean;

2 nani ka obo nile nke umu Israel we mara, izi ha agha, nani ndi namaghi ha na mbe gara
aga,;

3 b ndi-isi ise nke ndi Filistia, na ndi Kenean nile, na ndi Zaidon, na ndi-Haivait ndi bi
n‘ugwu Lebanon, site n'ugwu Beal-heamon rue nbata Hemat.

4 Ha di kwa ka ewere ha nwa Israel, imara ma ha ganu ihe nile Jehova nyere n'iwu, nke O
nyere ndi bu nna-ha n'iwu n'aka Moses.

5 Umu Israel we biri n'etiti ndi Kenean, na ndi Het, na ndi-Amorait, na ndi-Perizait, na ndi-
Haivait, na ndi Jebus:

6 ha we lutara onwe-ha umu-ha ndinyom na nwunye, were umu-ha ndinyom nye umu-ha
ndikom, fé kwa chi nile ha ofufe.

7 Umu Israel we me ihe 0jo n‘anya Jehova, chezo Jehova, bl Chineke-ha, fé Bealim na
Asherot.

8 lwe Jehova we di oku megide Israel, O we renye ha n'aka Kushan-rishataim, bu eze
Mesopotemia; umu Israel we fé Kushan-rishataim ofufé aro asato.

9 Umu Israel we tikue Jehova, Jehova we me ka onye-nzoputa biliere umu Israel, o we
zoputa ha, bu Otniel nwa Kenaz, nwa-nne nta Keleb.

10 Mo nke Jehova we dikwasi ya, o we kpe Israel ikpe; 0 pua ibu agha, Jehova we nye
Kushan-rishataim, bu eze Mesopotemia, n'aka-ya: aka-ya we di ike n‘aru Kushan-
rishataim.

I Ala ahu we di ju ogu aro abua. Otniel nwa Kenaz we nwua.

12 . Umu Israel we me kwa ihe 0jo n'anya Jehova 0z0o: Jehova we me ka Eglon, bu eze
Moab, di ike imegide Israel, n'ihi na ha emewo ihe gjo n‘anya Jehova.

13 O we chikotara onwe-ya umu Amon na Amalek, je tibue Israel, ha we nweta obodo
nkwu ahu.

14 Umu Israel we fé Eglon, bl eze Moab, ofufé aro iri na asato.

15 Umu Israel we tikue Jehova, Jehova we me ka onye-nzoputa biliere ha, b lhud nwa
Gira, onye Benjamin, onye néme aka-ekpe: umu Israel we si n'aka-ya zigara Eglon eze
Moab onyinye-inata-iru-oma.

16 |hud we mere onwe-ya mma-agha nke nwere onu abua, ogologo-ya bu otl cubit; o ke
ya n'okpuru uwe-nwuda-ya n'apata-ukwu aka-nri ya.

17O weta onyinye-inata-iru-oma ahu nso Eglon eze Moab: ma Eglon bu nwoke mara
abuba nke-uku.

18 O rue, mbe o wetasiri onyinye-inata-iru-oma ahu nso, na o zilagara ndi nébu onyinye-
inata-iru-oma ahu.

19 Ma ya onwe-ya si n'arusi apiri api ndi di na Gilgal laghachi, si, Okwu nzuzo ka m'nwere
igwa gi, eze. O si, Nodunu du. Ndi nile ndi néguzo ya buruburu we si n'ebe ¢ ng pua.

20 1hud we biakute ya; ma ya onwe-ya nanodu nani ya n'ime-ulo-elu ojuju-oyi nke o
nwere. lhud we si, Okwu Chineke ka m'nwere igwa gi. O we si n‘'oche-eze-ya bilie.

21 lhud we setipu aka-ekpe-ya, si n‘apata-ukwu aka-nri ya were mma-agha ahu, ma ya
n'afo-ya:

22 jsi-mma we soro kwa iru-mma ba; abuba we bochipu iru-mma, na ¢ doputaghi mma-
agha ahu n'afp-ya; o we pua n'otule-ya.

23 lhud we pua n'uzo-nbata, mechibido ya onu-uzo ime-ulo-elu ahu, kpachie ha.

24 Ma mbe ya onwe-ya pusiri, ndi-oru-ya batara; ha we hu, ma, le, akpachiwo onu-uzo



ime-ulo-elu ahu; ha si, O bu nani na o nékpuchi ukwu-ya abua n'ime-ulo gjuju-oyi ya.

2% Ha we néche rue mbe ihere mere ha: ma, le, 0 meghepughi onu-uzo ime-ulo-elu ahu;
ha we were nkpisi-ugodi, meghe ha: ma, le, onye-nwe-ha adawo n'ala nwua.

26 |hud we wepuga onwe-ya mbe 0 nabagwoju ha anya, ya onwe-ya we gabiga arusi ahu
apiri api, wepuga onwe-ya rue Seira.

27 O rue, mbe o biara, na o furu opi-ike n'ugwu Efraim, umu Israel we si n‘ugwu ahu soro
ya rida, ya onwe-ya we no n'iru ha.

28 O si ha, Basonum n'azu: n'ihi na Jehova enyewo ndi-iro-unu, bl ndi Moab, n'aka-unu.
Ha we soro ya rida, were ngabiga-miri Jodan nile n'uzo ije Moab, ha ekweghi kwa ka
nwoke ¢ bula gabiga.

29 Ha we tibue Moab na mbe ahu, ihe ra ka ord nnu madu na nnu ise, nwoke o bula nke
buru ibt, na nwoke ¢ bula bu dinkpa; o dighi kwa nwoke ¢ bula wepugara onwe-ya.

30 Ewe me ka Moab ruru ala n'okpuru aka Israel n'ubochi ahu. Ala ahu we di ji ogu aro
ano.

31 Mbe o gasiri Shamga nwa Anat we di, nke were ndudu eji achu ehi tibue ndi Filistia,
nnu ndikom na ogu iri: ya onwe-ya kwa, 0 zoputara Israel.

IS1 4

Umu Israel we me kwa 0z0 ihe 0jo n'anya Jehova, mbe lhud nwusiri.

2 Jehova we renye ha n'aka Jebin, bl eze Kenean, onye bu eze nime Hezoa; onye-isi
usuu-ndi-agha-ya bu kwa Sisera, ma onye ahu bi nime Haroshet nke mba di iche iche
020.

3 Umu Israel we tikue Jehova: n'ihi na o nwere nnu ubo-ala igwé abua na ogu ise; ya
onwe-ya we mebusie umu Israel ike oru aro.

4 Ma Debora, b nwayi nke bu onye-amuma, b nwunye Lapidot, ya onwe-ya nékpe Israel
ikpe na mbe ahu.

> Nwayi ahu bi kwa n'okpuru nkwu Debora n'etiti Rema na Bet-el n'ugwu Efraim: umu
Israel we rigokute ya ka o kpe ha ikpe.

6 O zie kpo Berak nwa Abinoam ka o si na Kedesh-naftali bia, 0 si ya, O nyeghi iwu, bt
Jehova, Chineke nke lIsrael, si, Je, doro rue n‘'ugwu Teboa, chiri kwa n'onwe-gi ort nnu
ndikom na nnu ise sitere n'umu Natftali, site kwa n'umu Zebulun?

7 M'gado kwa Sisera, b onye-isi usu-ndi-agha Jebin, rue gi aru, rue miri-iyi Kaishon, ya
na ubo-ala-ya na igwé ndi-ya; M'génye kwa ya n'aka-gi.

8 Berak we si ya, O buru na i sorom je, m'géje kwa: ma o buru na i soghm je, m'gaghi-eje.
9 Debora we si, Aghaghm isoro gi je: nani na gjija-gi agaghi-adi n'ije nke gi onwe-gi néje;
n'ihi na 0 bu n'aka nwayi ka Jehova gérenye Sisera. Debora we bilie, soro Berak jerue
Kedesh.

10 Berak we kpokota Zebulun na Naftali rue Kedesh; o we were ukwu-ya rigo, ya na ort
nnu ndikom na nnu ise: Debora we soro ya rigo.

I Ma Heba, bl onye-Kenait, siri na Ken kewapu onwe-ya, bu site n'umu Hobab nwa-nne
nwunye Moses, we ma ulo-ikwd-ya rue osisi terebinth nime Zaananim, nke di n‘akuku
Kedesh.

12 Ha we gosi Sisera na Berak nwa Abinoam arigowo n'ugwu Teboa.

13 Sisera we kpokota ubo-ala-ya nile, bu nnu ubo-ala igwé abua na ogu ise, na ndi nile ndi
soro ya, site na Haroshet nke mba di iche iche 0zg, rue miri-iyi Kaishon.



14 Debora we si Berak, Bilie; n'ihi na nka bu ubochi nke Jehova nyeworo Sisera n'aka-gi:
Jehova, O pughi we je n'iru gi? Berak we si n'ugwu Teboa rida, ya na orti nni ndikom na
nnu ise ndi soro ya n'azu.

15 Jehova we were onu mma-agha chusa Sisera, na ubo-ala-ya nile, na omuma-ulo-ikwu-
ya nile, n'iru Berak; Sisera we si n'ubo-ala-ya rida, balaga n'ukwu-ya.

16 Ma Berak churu ubo-ala-ya nile n‘azu, na n'azu omuma-ulo-ikwt-ya, rue Haroshet nke
mba di iche iche 0zo: omuma-ulo-ikwi nile nke Sisera we da n'onu mma-agha; o dighi otu
nwoke foduru.

17 Ma Sisera balagara n'ukwu-ya rue ulo-ikwi Jael, bi nwunye Heba onye-Kenait: n'ihi na
udo di n'etiti Jebin, bl eze Hezoa, na ulo Heba, bl onye-Kenait.

18 Jael we pua izute Sisera, si ya, Wezuga onwe-gi, onye-nwem, wezuga onwe-gi
bakutem; atula egwu. O we wezuga onwe-ya bakuru ya n'ulo-ikwa, o were akwa-ichu-oyi
kpuchie ya.

19 O si ya, Biko, me ka m'nua nwanti miri; n'ini na akpiri kporom nku. O we meghe
karama-akpukpo miri-ara-ehi, me ka o0 nua, o kpuchie ya.

20 Sisera we si ya, Guzo n'onu-uzo ulo-ikwi, o géru kwa, 0 buru na nwoke o bula abia, jua
gi, si, O di nwoke o bula no n'ebe a? na i gasi, E-é.

21 Jael, ba nwunye Heba, we were ntl ulo-ikwi, jide kwa ottt n'aka-ya, bakuru ya
nwayo, kpoba ntd ahu n'akuku egedege-iru-ya, ntu we kpopue ba n'ala; n'ihi na nwoke
ahu di n'oké ura, ike gwu-kwa-ra ya; o we nwua.

22 Ma, le, Berak nachu Sisera, Jael we puta izute ya, si ya, Bia, m'géme kwa ka i hu
nwoke ahu nke gi onwe-gi nacho. O we bakuru ya; ma, le, Sisera adawo nwua, ntd ahu di
kwa n'akuku egedege-iru-ya.

23 Chineke we me ka Jebin, bt eze Kenean, ruru ala ubochi ahu n'iru umu Israel.

24 Aka umu Israel we naga nési ike n'aru Jebin, b eze Kenean, rue mbe ha bipuru Jebin,
bu eze Kenean.

ISI5

Debora na Berak nwa Abinoam we bua abu n'ubochi ahu, si,

2 N'ihi na ndi-ndd nédu edu n'Israel, N'ihi na ndi Israel were afo-ofufo nye onwe-ha,
Gozienu Jehova.

3 Nurunu, ndi-eze; nanu nti, ndi-isi; Mu onwem gabutku Jehova abu, obuna mu onwem;
M'gabuku Jehova, bu Chineke nke Israel, abu oma.

kwa-ra miri, Igwe-oji nile nke bara ochichiri bu-kwa-ra miri.

> Ugwu nile rudara dika miri n'iru Jehova, Obuna Sainai ahu n'iru Jehova, b Chineke nke
Israel.

6 N'ubochi Shamga nwa Anat, N'ubochi Jael, okporo-uzo nile ghara idi, Ndi néje ije n'uzo
we je n'okporo-uzo bagoro abago.

7 Obodo nta we ghara idi n'Israel, ha we ghara idi, Rue mbe mu, ba Debora, biliri, Rue
mbe mu, bl nne n'Israel, biliri.

8 Ha roputara chi ohu di iche iche; Mbe ahu agha di n'onu-uzo-ama nile: Ahuru ota ma-
obu ube N'etiti ord nnu madu uzo ise n'lsrael?

9 Obim di n'ebe ndi-onyé-ukpuru nke Israel no, Ndi néwere afo-ofufo nye onwe-ha n'etiti
ndi Israel: Gozienu Jehova.



10 Unu ndi inyinya-ibu ocha nébu, Ndi nanokwasi n'uwe-nwuda, Unu na ndi néje ije n'uzo,
Tugharinu uche.

I N'ebe dipuru anya n'olu ndi-uta, n'etiti ebe isere miri, N'ebe aku ka ha gako akuko ezi
omume nile nke Jehova, BU ezi omume nile O mere obodo nta Ya n'Israel. Mbe ahu ndi
Jehova ridara rue onu-uzo-ama nile.

12 Teta, teta, Debora; Teta, teta, kwue okwu abu: Bilie, Berak, dota usu ndi i dotara n'agha
n'agha, gi nwa Abinoam.

13 Mbe ahu ndi foduru nime ndi di ike nke-uku, ba ndi Israel, ridara; Jehova ridara n'ihim
imegide ndi-dike.

14 Ndi nkporogwu-ha di nime Amalek siri n'Efraim rida; Néso gi n'azu, Benjamin, n'etiti
umu-nna-gi. Ndi-onyé-ukpuru siri na Makia rida, Ndi ji nka-n'aka ode-akwukwo ese ihe si-
kwa-ra na Zebulun rida.

15 Ndi-isi n'Isaka noye-kwa-ra Debora; Dika Isaka si di, ot a ka Berak di; Na
ndagwurugwu ka ezigara ya n'ukwu-ya abua. Na miri-iyi nile nke Reuben Ka oké nzube
obi di.

16 N'ihi gini ka i noduru n'etiti ogige-aturu-gi, Inu obubu-0ja anéburu igwé aturu? Na miri-
iyi nile nke Reuben Ka oké nnyocha obi di.

17 Gilead biri n'ofé Jodan: Dan kwa, n'ihi gini ka 0 no n'ubo? Asha noduru n'onu-miri oké
osimiri, O bu kwa n'akuku owara-miri-ya nile ka o nebi.

18 Zebulun bu ndi nyebigara ndu-ha rue onwu, Naftali kwa, n'elu ebe nile di elu nke ohia.
19 Ndi-eze biara, bt agha; Mbe ahu ndi-eze Kenean bru agha, Nime Teanak n'akuku miri
Megido: O dighi urti ego ha nara.

20 N'elu-igwe ka ha si bt agha, Kpakpando si n'uzo nile ha atuliri atuli buso Sisera agha.
21 Miri-iyi Kaishon bupuru ha, Miri-iyi ochie ahu, bu miri-iyi Kaishon. Nkpuru-obim, i
nazoda ike.

22 Mbe ahu ka ukwu inyinya zosiri ike Site n'iwuli-elu ahu nile, ba iwuli-elu nke ihe nile ya
di ike.

23 Buanu Miroz onu, ka mo-ozi nke Jehova siri, Buanu ndi bi nime ya onu nke-uku; N'ihi
na ha abiaghi iyere Jehova aka, lyere Jehova aka imegide ndi-dike.

24 Agagozi Jael kari ndinyom, BU nwunye Heba onye-Kenait, Kari ndinyom n'ulo-ikwa ka
agagozi ya.

25 Miri ka Sisera rigro, miri-ara-ehi ka 0 nyere ya; O weta nso ya miri-ara-ehi nke raru
araru n‘okwa ndi di ebube.

26 Aka-ya ka o setiri na ntd, Aka-nri-ya n'otttt ndi nalu olu ike; O were otltt kpo Sisera, 0
kporo ya n'isi, O we kpopue ya, ntd ahu we bapue n'akuku egedege-iru-ya.

27 N'abata ukwu-ya abua ka o ruru ala, da, tobo: N'abata ukwu-ya abua ka o ruru ala, da:
Ebe o ruru ala, n'ebe ahu ka o dara, la n'iyi.

28 Na window-ya ka 0 lepuru anya, tie nkpu, BG nne Sisera, site n'oghere inara ifufe, Gini
mere ubo-ala-ya nano odu ibia? Gini mere wheel nke ubo-ala-ya nile ji la azu?

29 Ndi-isi-ya ndinyom ndi mara ihe naza ya, E, ya onwe-ya nékwughachiri onwe-ya okwu-
onu-ya nile,

30 Ha achotaghi? ha ekeghi ihe-nkwata? Otu nwa-abogho, umu-abogho abua, gadiri
nwoke 0 bula, n'isi n'isi; Ihe-nkwata, b uwe esijiri esiji, diri Sisera, lhe-nkwata, ba uwe
esijiri esiji nke akpara nke-oma, BU uwe esijiri esiji nke akpara nke-oma n'akuku abua, nke



diri olu ndi akwatara?
31 Ot a ka ndi-iro-Gi nile gala n'iyi, Jehova: Ma ndi nahu Ya n'anya gadi ka anyanwu mbe
0 naputa n'ike-ya. Ala we di ji ogu aro abua.

ISI 6

Umu Israel we me ihe 0jo n‘anya Jehova: Jehova we nye ha n'aka Midian aro asa.

2 Aka Midian we di ike n'aru Israel: n'ihi Midian ka umu Israel mere onwe-ha ebe miri néru
nke di n'ugwu, na oba, na ebe ewusiri ike.

3 O rue, 0 buru na Israel agha nkpuru, na ndi Midian rigoro ya, na ndi Amalek, na umu Iru-
anyanwu; ha we rigo imegide ha;

4 ha we ma ulo-ikwi-ha imegide ha, we bibie ihe-omume ala, rue ebe i gaba na Geza, ha
arapughi kwa ihe nédebe ndu n'lsrael, ma o bu aturu, ma-obu ehi, ma-obu inyinya-ibu.

5 N'ihi na ha na anu-ulo-ha na ulo-ikwi nile ha rigoro, ha batara dika ojuju igurube n'iba-
uba; onu-ogugu adighi kwa ha, o dighi kwa camel-ha: ha we bata n'ala ibibi ya.

6 Ewe me ka Israel ghara inwe ike ma oli n'ihi Midian; umu Israel we tikue Jehova.

7 O rue, mbe umu Israel tikuru Jehova n'ihi Midian,

8 na Jehova ziri ot nwoke, bl onye-amuma, jekuru umu Israel: o si ha, Ot a ka Jehova,
bu Chineke Israel, siri, Mu onwem mere ka unu si n'ljipt rigota, eme-kwa-ram ka unu si
n'ulo ndi-oru puta:

9 M'we naputa unu n'aka ndi ljipt, na n‘aka ndi nile némebu unu, M'we chupu ha n'iru unu,
nye unu ala-ha:

10 M'we si unu, Mu onwem bu Jehova, bl Chineke-unu; unu atula egwu chi nile nke ndi-
Amorait, ndi unu onwe-unu bi n'ala-ha: ma unu egeghi nti olum.

I Mo-o0zi nke Jehova we bia, nodu n'okpuru osisi terebinth ahu nke di n'Ofra, nke Joash,
bl onye Abieza, nwere: ma Gideon nwa-ya néticha oka wheat n'ebe-nzocha-nkpuru-vine,
iwepu ya n'iru Midian.

12 Mo-ozi nke Jehova we me ka 0 hu ya anya, si ya, Jehova noyere gi, gi dike bu dinkpa.
13 Gideon we si ya, Biko, onye-nwem, o buru na Jehova noyere ayi, n'ihi gini kwa ka ihe a
nile dakwasiworo ayi? ole ebe kwa ka ihe-ebube-Ya nile di, nke nna-ayi-ha koro ayi akuko
ha, si, Jehova, O meghi ka ayi si n'ljipt rigota? ma ubu a Jehova arapuwo ayi, nye kwa ayi
n‘aka Midian.

14 Jehova we che ya iru, si, Je n'ike-gi a, zoputa Israel n'aka Midian: ézigaghm i?

15 O si Ya, Biko, Onye-nwe-ayi, #M'géji gini zoputa Israel? le, usu nnu ndikom abua na
ogu iri nkem bu nke nénweghi ike nime Manase, mu onwem bu kwa onye pekasiri npe
n‘ulo nnam.

16 Jehova we si ya, N'ihi na Mu na gi gano, i gétibu kwa Midian dika otli nwoke.

17 O si ya, Biko, 0 buru na ahutawom amara n'iru Gi, Gi me-kwa-ram ihe-iriba-ama na Gi
onwe-gi nakpayerem uka.

18 Biko, esila n'ebe a pua, rue mbe m'gabiakute Gi, weputa onyinyem inata iru-oma, doba
ya n'iru Gi. O si, Mu onwem ganodu rue mbe i gabiaghachi.

19 Gideon we ba n'ulo, dozie nwa-ewu, na achicha ekoghi-eko nke ephah utu oka: o tiyere
anu ahu nime nkata, tiye kwa ofé n'ite, weputa ya nye ya n'okpuru osisi terebinth ahu, we
weta ya nso.

20 Mo-ozi nke Chineke we si ya, Were anu nka na achicha ekoghi-eko nka, doba n'elu
nkume a di elu, wusi kwa ofé. O me otu a.



21 Mo-ozi nke Jehova we setipu nsotu nkpa-n'aka nke di n'aka-ya, metu anu ahu na
achicha ekoghi-eko ahu; oku we si na nkume ahu di elu rigo, ripia anu ahu na achicha
ekoghi-eko; mo-0zi nke Jehova we pua n'anya-ya.

22 Gideon we hu na mo-ozi nke Jehova ka 0 bu; Gideon we si, Ewd, Onye-nwe-ayi
Jehova! n'ihi na ahuwom mo-ozi nke Jehova iru n'iru.

23 Jehova we si ya, Udo diri gi; atula egwu: i gaghi-anwu.

24 Gideon we wuere Jehova ebe-ichu-aja n'ebe ahu, kpo ya Jehova-shalom: rue ta 0
digide n'Ofra nke ndi Abieza.

25 O rue, n'abali ahu, na Jehova siri ya, Were oke-ehi nke nna-gi nwere, bl oke-ehi nke-
abua, nke bara aro asa, kwada kwa ebe-ichu-aja Beal nke nna-gi nwere, butu kwa Ashera
nke di n‘akuku ya:

26 wu-kwa-ra Jehova, bu Chineke-gi, ebe-ichu-aja n'elu ebe a siri ike, n'usoro, were kwa
oke-ehi nke-abua ahu, were kwa nku Ashera nke i gébutu, sure aja-nsure-oku.

27 Gideon we chiri ndikom iri sitere na ndi-oru-ya, o me dika Jehova gwara ya okwu: o rue,
n'ihi na o turu egwu ulo nna-ya na ndikom obodo-ya, ime ya n'ehihie, na 0 mere ya n'abali.

28 Ndikom obodo ahu we bilie n'isi-ututu, ma, le, akwaturu ebe-ichu-aja Beal, butu kwa
Ashera nke di n‘akuku ya, sure kwa oke-ehi nke-abua ahu n'elu ebe-ichu-aja nke ewuru.

29 Ha we sirita onwe-ha, Onye mere ihe a? Ha we jua ajuju, cho kwa, si, Gideon nwa
Joash emewo ihe a.

30 Ndikom obodo ahu we si Joash, Me ka nwa-gi puta, ka 0 nwua: n'ihi na 0 kwatuwo ebe-
ichu-aja Beal, na n'ihi na o butuwo Ashera nke di n‘akuku ya.

31 Joash we si ndi nile nke guzoro megide ya, Unu onwe-unu, Unu gékpere Beal onu-ya?
ma-obu unu onwe-unu, unu gazoputa ya? Onye nke gékpere ya onu-ya, ka eme ka 0
nwua: rapu ya rue ututu; o buru na chi ka o bu, ya kpere onwe-ya onu-ya, n'ihi na
akwatuwo ebe-ichu-aja-ya.

32 O we kpo ya Jerubeal n'ubochi ahu, si, Ka Beal kpegide ya, n'ihi na o0 kwatuwo ebe-
ichu-aja-ya.

33 Ndi Midian nile na ndi Amalek na umu Iru-anyanwu we chikota onwe-ha, gabiga, ma
ulo-ikwi-ha na ndagwurugwu Jezreel.

34 Mo nke Jehova we were Gideon kpuchie Onwe-ya dika uwe; o we fua opi-ike; Abieza
we kpokota onwe-ha n‘azu ya.

35 O we ziga ndi-ozi nime Manase nile; ha onwe-ha kpokota-kwa-ra onwe-ha n'azu ya: o
we ziga ndi-ozi nime Asha, na nime Zebulun, na nime Naftali; ha we rigo izute ha.

36 Gideon we si Chineke, O buru na | nési n‘akam zoputa Israel, dika | kwuworo,

37 le, mu onwem nétiye aji-anu ebiri ebi n'ebe-nzocha-oka; o buru na igirigi adikwasi nani
n'aji-anu ebiri ebi ahu, ma okpukpo-nku adikwasi n'ala nile buruburu, m'gamara kwa na |
gési n'akam zoputa Israel, dika | kwuworo.

38 O we di otl a: o we bilie n'isi-ututu n'echi-ya, pikota aji-anu ebiri ebi ahu, hichapu igirigi
n'aji-anu ebiri ebi ahu, ojuju okwa miri.

39 Gideon we si Chineke, Ka iwe-Gi ghara idi oku megidem, ka m'kwu kwa nani ot ubo a:
biko, ka m'were aji-anu ebiri ebi ahu nwa nani otu ubo a; biko, ka okpukpo-nku dikwasi
néni n'aji-anu ebiri ebi ahu, ma ka igiriri dikwasi n‘ala nile buruburu.

40 Chineke we me otl a n'abali ahu: okpukpo-nku we dikwasi nani n'aji-anu ebiri ebi ahu,
ma igirigi dikwasiri n'ala nile buruburu.

ISI 7



Jerubeal (onye ahu bu Gideon), na ndi nile soro ya, we bilie n'isi-ututu, ma ulo-ikwa-ha
n‘akuku isi-iyi Harod: omuma-ulo-ikwa Midian we di n'akuku Ugwu ha, site n‘'ugwu nta
More, nime ndagwurugwu.

2 Jehova we si Gideon, Ndi nke néso gi baram uba inye Midian n'aka-ha, ka Israel we
ghara inya isi megidem, si, Akam azoputawom.

si n'ugwu Gilead balaga. Ora nnu ndikom uzo abua na nnu iri-na-ise we si na ndi Israel
laghachi; ma ort nnu ndikom na nnu ise foduru.

4 Jehova we si Gideon, Ndi Israel bara uba rue ubu a; me ka ha ridarue miri ahu,
M'ganwaputa-kwa-ra gi ha n'ebe ahu: o géru kwa, na onye ¢ bula M'gasi gi, Onye a
gésoro gi je, 0 bu onye ahu gésoro gi je; ma onye 0 bula M'gasi gi, Onye a agaghi-eso gi
je, 0 bu onye ahu nagaghi-eje.

> O we me ka ndi Israel ridarue miri ahu: Jehova we si Gideon, Onye o0 bula nke ji ire-ya
ra miri, dika nkita nara, onye ahu ka i gédo n'onwe-ya iche; onye ¢ bula kwa nke néruru
n'ikpere-ya abua inu miri.

6 Onu-ogugu ndi nara miri, n'itiye aka-ha n'onu-ha, di ogu ndikom iri-na-ise: ma ndi nile
foduru nime ndi Israel ruru n'ikperé-ha inu miri.

7 Jehova we si Gideon, O bu ogu ndikom iri-na-ise ahu ndi nara miri ka M'géji zoputa unu,
nye kwa Midian n'aka-gi; ma ka ndi Israel nile la, onye ¢ bula n'ebe nke ya.

8 Ndi ahu we were ihe-oriri-uzo n'aka-ha, na opi-ike-ha: ma o zilagara ndikom nile nke
Israel, onye o bula n'ulo-ikwi-ya, ma ogu ndikom iri-na-ise ahu ka o jidere: ma omuma-
ulo-ikwt Midian di n‘'okpuru ya nime ndagwurugwu ahu.

9 O rue, n'abali ahu, na Jehova siri ya, Bilie, rida imegide omuma-ulo-ikwd ahu; n'ihi na
enyewom ya n'aka-gi.

10 Ma o buru na gi onwe-gi atua egwu irida, gi na Pura, bl nwa-okorobia-gi, ridarue
omuma-ulo-ikwi ahu:

11 j ganu kwa ihe ha nékwu: emesia agéme kwa ka aka-gi abua di ike ka i we rida imegide
omuma-ulo-ikwad ahu. O we rida, ya onwe-ya na Pura, ba nwa-okorgbia-ya, rue nsotu ndi
chiri ine-ekike-agha, ndi no n'omuma-ulo-ikwt ahu.

12 Ma ndi Midian na ndi Amalek na umu Iru-anyanwu nile namade nime ndagwurugwu ahu
dika igurube n'uba; iguta-ogugu adighi kwa camel-ha, dika 4ja nke di n'usg oké osimiri
n'uba.

13 Gideon we bia, ma, le, ot nwoke nézere ibe-ya nro, si, Le, arorom nro, ma, le,
buruburu achicha oka barley nakpore ba n'omuma-ulo-ikw Midian, o biarue ulo-ikwd, tie
ya, o we da, achicha ahu we me ka o kpue iru, ulo-ikwt ahu we tobo n'ala.

14 1be-ya we za, si, Nka abughi ihe 0zo ma-obughi mma-agha Gideon nwa Joash, b
nwoke Israel: Chineke enyewo Midian na omuma-ulo-ikwd-ya nile n'aka-ya.

15 O rue, mbe Gideon nuru ozize nro ahu na akuko-isi-ya, na o kporo isi ala; o we
laghachi n'omuma-ulo-ikwa Israel, si, Bilienu; n'ihi na Jehova enyewo omuma-ulo-ikwa
Midian n'aka unu.

16 O we kewa ogu ndikom iri-na-ise ahu n'usu ato, o tiye n'aka-ha nile opi-ike, na ite nke
ihe nadighi nime ha, na owa n'etiti ite ahu.

17 0O si ha, Lenum anya, me-kwa-unu otd a: ma, le, mbe mu onwem naba na nsotu
omuma-ulo-ikwa-ha, o0 géru kwa na, dika m'néme, ot a ka unu géme.

18 Mbe m'furu opi-ike, mu onwem na ndi nile nke sorom, unu gafu kwa opi-ike, obuna unu
onwe-unu, buruburu omuma-ulo-ikwa ahu nile, si, Ayi diri Jehova, di-kwa-ra Gideon.

19 Gideon, na ogu ndikom ise ndi soro ya, we ba na nsotu omuma-ulo-ikwi na nmalite



nche etiti abali, (0 bu nani mbe ahu ka ha guzoro ndi-nche): ha we fua opi-ike-ha, tupia
kwa ite nke di n'aka-ha.

20 Usu ato ahu we fua opi-ike-ha, tiwa kwa ite-ha, jide kwa owa-ha n'aka-ekpe-ha, na opi-
ike-ha n‘aka-nri-ha, ifu afu: ha we tie nkpu, si, Mma-agha diri Jehova di-kwa-ra Gideon.

21 Ha we guzo, nwoke 0 bula n'onodu-ya, buruburu omuma-ulo-ikwl ahu: omuma-ulo-
ikwi ahu nile we ba 0s0; ha we tie nkpu, balaga.

22 Ha we flia ogu opi-ike iri-na-ise ahu, Jehova we me ka mma-agha nwoke 0 bula di
n'aru ibe-ya, na n‘aru omuma-ulo-ikwl ahu nile: omuma-ulo-ikwt ahu we balaga rue Bet-
shita n'uzo Zerera, rue uzo Ebel-mehola, n'akuku Tabat.

23 Ndikom Israel we si Naftali, na n'Asha, na nime Manase nile, kpokota onwe-ha, chua
Midian n'azu.

24 Gideon we ziga ndi-ozi n'ugwu Efraim nile, si, Ridatanu izute Midian, burunu ha uzo
were miri, rue Bet-bara, bu Jodan. Ndikom nile nke Efraim we kpokota onwe-ha, were miri
ahu rue Bet-bara, bt Jodan.

25 Ha we nwude ndi-isi abua nke Midian, b Oreb na Zeeb:; ha we bue Oreb n'oke nkume
Oreb, bu kwa Zeeb n'ebe-nzocha-nkpuru-vine nke Zeeb, we chua Midian: ha we wetara
Gideon isi Oreb na Zeeb n'ofé Jodan.

ISI 8

Ndikom Efraim we si ya, Gini bu ihe a i meworo ayi, na i kpoghi ayi, mbe i jere ibuso
Midian agha? Ha we soro ya isesi okwu ike.

2 O we si ha, Gini ka m'meworo ubu a dika nke unu mere? Ntutuko nkpuru ubi-vine foduru
nke Efraim, ¢ dighi nma kara oghugho-nkpuru-vine nke Abieza?

3 N'aka-unu ka Chineke nyeworo ndi-isi Midian, b Oreb na Zeeb: ma gini ka m'puru ime
dika nke unu mere? Mbe ahu obi-oku-ha juru n'aru ya, mbe o kwuru okwu ahu.

4 Gideon we biarue Jodan igabiga, ya onwe-ya, na ogu ndikom iri-na-ise ahu ndi soro ya,
ha nada #mba, ma ha nachu achu.

® O we si ndikom Sukot, Biko, nyenu ndi nésom n'ukwu n'ukwu obe achicha; n'ihi na ha
nada #mba, ma mu onwem nachu Zeba na Zalmuna, bl ndi-eze Midian.

6 Ndi-isi Sukot we si, Obu-aka Zeba na Zalmuna, ha di n'aka-gi ubu a, na ayi génye usu-
ndi-agha-gi nri?

7 Gideon we si, N'ihi nka mbe Jehova génye Zeba na Zalmuna n‘akam, m'géwere kwa
ogwu nke ozara were kwa uga ticha anu-aru-unu.

8 O si n'ebe ahu rigorue Penuel, gwa ha okwu dika nka: ndikom Penuel we za ya dika
ndikom Sukot zara ya.

9 0 we gwa kwa ndikom Penuel okwu, si, Mbe m'latara n'udo, m'gakwatu ulo-elu a.

10 Ma Zeba na Zalmuna no nime Kakoa, ha na omuma-ulo-ikwa nile ha, ihe ra ka ort nnu
ndikom, na nnu iri-na-asa, na ogu iri, ndi foduru site n'omuma-ulo-ikwa nile nke umu lru-
anyanwu: ma ndi daworo di orél nnt ndikom uzo iri-na-ise, ndi namiputa mma-agha.

11 Gideon we rigo n'uzo ndi bi n'ulo-ikw n'lru-anyanwu Noba na Jogbeha, o tibue
omuma-ulo-ikw ahu; n'ihi na gomuma-ulo-ikwt ahu no na ntukwasi-obi na ihe agaghi-eme
ha.

12 Ma Zeba na Zalmuna balagara; o we chua ha; o we nwude ndi-eze abua nke Midian,

13 Gideon nwa Joash we si n'agha ahu site na nrigo Heres lata.



14 0 nwude otli nwa-okorobia sitere na ndikom Sukot, 0 we jua ya ajuju: o we dere ya aha
ndi-isi Sukot na ndi-okenye-ya n'akwukwg, ogu ndikom ato na iri na asa.

15 O we biakute ndikom Sukot, si, Le Zeba na Zalmuna, ndi unu taram uta bayere ha, si,
Obu-aka Zeba na Zalmuna, ha di n'aka-gi ubu a, na ayi génye ndikom-i ndi nada #mba
nri.

16 O were ndi-okenye obodo ahu, na ogwu ozara na uga, o were ha me ka ndikom Sukot
mara ihe.

17O kwatu ulo-elu Penuel, bue ndikom obodo ahu.

18 O sj Zeba na Zalmuna, Ndikom ahu nke unu buru nime Teboa, ha di ana? Ha si, Dika i
di, otl a ka ha di; onye 0 bula di ka umu eze n'aru.

19 O si, Umu-nnem, ba umu-ndikom nnem muru, ka ha bu: Jehova nadi ndu! asi na unu
emewo ka ha di ndu, agaghm-ebuwori unu.

20O we si Jeta, bl okpara-ya, Bilie, bue ha. Ma nwa-okoro ahu amiputaghi mma-agha-ya:
n'ihi na o0 natu egwu, n'ihi na nani nwa-okoro ka o bu rue mbe ahu.

21 Zeba na Zalmuna we si, Gi onwe-gi bilie, dakwasi ayi: n'ihi na dika nwoke si di, ot(i a ka
idi-ike-ya di. Gideon we bilie, bue Zeba na Zalmuna, were ihe nile yiri onwa nke di n'olu
camel-ha.

22 Ndikom Israel we si Gideon, Nachi ayi, ma gi onwe-gi, ma nwa-gi nwoke, ma nwa nwa-
gi: n'ihi na i zoputawo ayi n'aka Midian.

23 Gideon we si ha, Mu onwem agaghi-achi unu, nwam agaghi-achi kwa unu: Jehova
gachi unu.

24 Gideon we si ha, Ka m'rio unu aririo, nye-kwa-num, nwoke o bula nba-aka nke ihe-
nkwata-ya. (N'ihi ma ha nwere nba-aka ola-edo, n'ihi na ndi Ishmael ka ha bu.)

25 Ha si, Ayi génye ha no. Ha we basa uwe, tuba n'ebe ahu, nwoke o0 bula nba-aka nke
ihe-nkwata-ya.

26 Qtutu nba-aka ola-edo nile nke o rioro we di nnu shekel ola-edo ano na ogu ise;
nagughi ihe nile yiri opnwa, na ihe nile anakwuba na nti, na uwe ododo nile nke di n'aru ndi-
eze Midian, nagughi kwa ihe-inya-n'olu nile nke di n'olu camel-ha.

27 Gideon we me ya ka 0 buru ephod, guzo ya oto n'obodo-ya, b Ofra: Israel nile we soro
ya nakwa iko n'ebe ahu: o we ghoro Gideon, gho-kwa-ra ulo-ya, onya.

28 Ewe me ka Midian ruru ala n'iru umu Israel, ha ewelighi kwa isi-ha 0zo. Ala we di ji ogu
arg abua n'ubochi Gideon.

29 Jerubeal nwa Joash we je biri n'ulo-ya.

30 Gideon nwe-kwa-ra ogu umu-ndikom ato na iri ndi siri n'Gkwl onwe-ya puta: n'ihi na o
nwere otutu ndinyom.

31 |ko-ya nwayi nke no na Shekem, ya onwe-ya mu-kwa-ra ya nwa-nwoke, 0 gua ya aha
Abimelek.

32 Gideon nwa Joash we nwua n'ezi isi-awo, elie ya n'lli Joash, bu nna-ya, n'Ofra nke ndi
Abieza.

3% O rue, mbe Gideon nwuru, na umu Israel laghachiri, soro Bealim nakwa iko, doro onwe-
ha Beal-berit ka 0 buru chi.

34 Ma umu Israel echetaghi Jehova, bu Chineke-ha, Onye nanaputa ha n'aka ndi-iro-ha
nile buruburu:

35 ha emeghi kwa ulo Jerubeal, b Gideon, ebere, dika ezi ihe nile si di nke o mere Israel.

ISI 9



Abimelek nwa Jerubeal we jerue Shekem, jekuru umu-nne nne-ya, gwa ha okwu, gwa
kwa aburu nile nke ulo nna nne-ya, si,

2 Biko, kwuenu na nti ndi nile nwe Shekem, si, Ole nke diri unu nma? na ogu ndikom ato
na iri, bt umu-ndikom nile nke Jerubeal, nachi unu, ma-obu na ot nwoke nachi unu?
cheta-kwa-unu na okpukpu-unu na anu-aru-unu ka m'bu.

3 Ume-nne nne-ya kwue okwu ndia nile bayere ya na nti ndi nile nwe Shekem: obi-ha we
wezuga onwe-ha iso Abimelek; n'ihi na ha siri, Nwa-nne-ayi ka o bu.

4 Ha we nye ya ogu ola-ocha ato na iri sitere n'ulo Beal-berit, nke Abimelek ji go ndikom
efu ndi obi-ha nadighi adi n'otu ebe, ha we jeso ya.

5 O we ba n'ulo nna-ya n'Ofra, bue umu-nne-ya, bu umu Jerubeal, ogu madu ato na iri,
n'elu otu nkume: ma Jotam nwa Jerubeal nke-nta foduru; n'ihi na o zoro onwe-ya.

6 Ndi nile nwe Shekem we chikota onwe-ha, ha na ulo nile nke Milo, ha we je me
Abimelek ka o buru eze, n'akuku osisi terebinth nke ogidi ahu nke di na Shekem.

7 Ha we gosi ya Jotam, o we je guzo n'elu ugwu Geraizim, welie olu-ya, kpo, si ha,
Genum nti, unu ndi-nwe Shekem, ka Chineke we ge unu nti.

8 QOsisi jere eje ite otl onye manu ka 0 buru eze-ha; ha we si osisi olive, Buru eze-ayi.

9 Osisi olive we si ha, M'gagha manu nkem, bl nke ha ji sopuru Chineke na madu nimem,
je ifeghari n'elu osisi nile?

10 Osisi nile we si osisi fig, Gi onwe-gi bia, buru eze-ayi.

I QOsisi fig we si ha, M'gagha utom na ezi ihe-omimim, je ifeghari n'elu osisi nile?

12 Osisi nile we si osisi vine, Gi onwe-gi bia, buru eze-ayi.

13 Osisi vine we si ha, M'gagha manya ohu nkem, bl nke néme ka Chineke na madu
nuria onu, je ifeghari n'elu osisi nile?

14 Osisi nile we si ogwu, Gi onwe-gi bia, buru eze-ayi.

15 Ogwu we si osisi nile, O buru na o bu n'ezi-okwu ka unu onwe-unu nétem manu iburu

unu eze, bianu, babanu n'‘okpuru ndo nkem: ma o buru na o bughi n'ezi-okwu, ka oku si
n'ogwu puta, ripia osisi cedar nile nke Lebanon.

16 Ma ubu a, 0 buru na o bu n'ezi-okwu na n'izu-oke ka unu meworo ihe a, na unu emewo
Abimelek eze, o0 buru kwa na o bu ezi ihe ka unu meworo Jerubeal, me kwa ulo-ya, 0 buru
kwa na ¢ bu dika nmeso aka-ya abua si di ka unu meworo ya;

17 (n'ihi na nnam baru agha bayere unu, tufue ndu-ya n'iru ya, we naputa unu n'aka
Midian:

18 ma unu onwe-unu ebiliwo imegide ulo nnam ta, bu kwa umu-ya ndikom, b ogu ndikom
ato na iri, n'elu otu nkume, me kwa Abimelek, bd nwa oru-ya nwayi, eze ndi-nwe Shekem,
n'ihi na nwa-nne-unu ka o bu;)

19 ma 0 buru na o bu n'ezi-okwu na n'izu-oké ka unu meworo Jerubeal, me kwa ulo-ya, ta,
nurianu onu n'Abimelek, ka o nuria kwa nime unu, obuna ya onwe-ya:

20 ma o buru na o bughi ot a, ka oku si n'Abimelek puta, ripia ndi-nwe Shekem, na ulo
Milo; ka oku si kwa na ndi-nwe Shekem puta, si kwa n'ulo Milo puta, ripia Abimelek.

21 Jotam we balaga, bapu, jerue Bia, biri n'ebe ahu, n'ihi Abimelek, b nwa-nne-ya.

22 Abimelek we buru onye-isi Israel arg ato.

23 Chinek we zite mo 0jo n'etiti Abimelek na ndi-nwe Shekem; ndi-nwe Shekem we
ghobue Abimelek:

24 ka ihe-ike emere ogu umu-ndikom Jerubeal ato na iri we bia, ka ewe tukwasi kwa
obara-ha n'isi Abimelek, bu nwa-nne-ha, onye buru ha, na n'isi ndi-nwe Shekem, ndi mere
ka aka-ya abua di ike ibu umu-nne-ya.



25 Ndi-nwe Shekem we do ndi néruru ya nbi n'elu ugwu nile ha, ha we punara onye o bula
nke nagabiga n'uzo ahu n'akuku ha ihe: ewe gosi Abimelek.

26 Geal nwa Ebed we bia, ya na umu-nne-ya, ha we gabiga ba Shekem: ndi-nwe Shekem
we tukwasi ya obi.

27 Ha we pua ba n'ubi, gho nkpuru ubi-vine nile ha, zocha nkpuru-vine, me ememe otuto,
ba n'ulo chi-ha, rie ihe, nu kwa ihe-onunu, kocha Abimelek.

28 Geal nwa Ebed we si, Onye bu Abimelek, donye bu kwa Shekem, na ayi géfé ya ofufe?

0 bughi nwa Jerubeal? Zebul kwa, ¢ bughi onye-nlekota ihe-ya? fénu ndikom Hemoa, bu

nna Shekem, ofufé: ma gini mere ayi onwe-ayi néfe ya ofufe?

29 Ma o gadim no nma ma asi na ndi nka no n'akam! m'géwezuga kwa Abimelek. O we si
Abimelek, Me ka usu-ndi-agha-gi ba uba, gi puta kwa.

30 Zebul, b onye-isi obodo ahu, we nu okwu nile nke Geal nwa Ebed, iwe-ya we di oku.

31 O we zigara Abimelek ndi-ozi n'aghugho, si, Le, Geal nwa Ebed na umu-nne-ya naba
nime Shekem; ma, le, ha nakpabu obodo a imegide gi.

32 Ma ubu a, bilie n'abali, gi onwe-gi na ndi gi na ha no, ru kwa nbi n'ghia:

33 o géru kwa, n'ututu, mbe anyanwu nawa, na i gébili n'isi-ututu, made imegide obodo:
ma, le, mbe ya onwe-ya na ndi ya na ha no napukute gi, i géme kwa ha dika aka-gi
gachota.

34 Abimelek we bilie n‘abali, ya na ndi nile ndi soro ya, ha we rue nbi megide Shekem
n'usu ano.

35 Geal nwa Ebed we pua, guzo n'oghere onu-uzo-ama obodo: Abimelek we si n‘oruru-nbi
ahu bilie, ya na ndi soro ya.

36 Geal we hu ndi ahu, we si Zebul, Le, ndi ufodu si n'elu ugwu narida. Zebul we si ya, O
bu onyinyo ugwu ka gi onwe-gi nahu dika ndikom.

37 Geal we kwu 0z0, si, Le, ndi ufodu si n'elu-ala nke ala narida, otd usu si kwa n'uzo osisi
terebinth nke Meonenim nabia.

38 Zebul we si ya, Ole ebe onu-gi ubu a, na i nasi, Onye bu Abimelek, na ayi géfé ya
ofufé? Nka abughi ndi nke i juworo? biko, pua ubu a, buso ha agha.

39 Geal we pua ga n'iru ndi-nwe Shekem, buso Abimelek agha.

40 Abimelek we chua ya, 0 we balaga n'iru ya, otutu madu we da meru aru, rue oghere
onu-uzo-ama.

41 Abimelek we nodu n'Aruma: Zebul we chupu Geal na umu-nne-ya, ka ha we ghara ibiri
na Shekem.

42 0 rue n'echi-ya, na ndi ahu puru ba n'ohia; ha we gosi Abimelek.

43 O we chiri ndi-ya, ké ha usu ato, rue nbi n'ohia; o0 hu, ma, le, ndi ahu si n'obodo ahu
naputa; o we bilie imegide ha, tibue ha.

44 Abimelek na usu ndi soro ya we made, guzo n‘oghere onu-uzo-ama obodo: usu abua
ahu we made imegide ndi nile no n'ohia, tibue ha.

4 Abimelek we buso obodo ahu agha ubochi ahu nile; o we were obodo ahu, bue ndi no
nime ya: 0 kwatue obodo ahu, ghasa ya nnd.

46 Ndi nile nwe ulo-elu Shekem we nu ya, ba n'ulo kachasi elu nke ulo El-berit.
47 Ewe gosi Abimelek na ndi nile nwe ulo-elu Shekem achikotawo onwe-ha.

48 Abimelek we rigo n‘'ugwu Zalmon, ya onwe-ya na ndi nile soro ya; Abimelek we chiri
anyu-ike-ha n'aka-ya, o we butue alaka osisi, welie ya, tukwasi ya n'ubu-ya: o si ndi soro
ya, Ihe unu huworom ka m'mere, menu ngwa, menu dika m'meworo.

49 Ndi ahu nile we butu kwa, nwoke o bula alaka-ya, ha we jeso Abimelek, tukwasi ha



n'ulo ahu kachasi elu, su ulo kachasi elu ahu oku n'isi ha; ndikom nile nke ulo-elu Shekem
we nwu kwa, bl ihe ra ka nnt ndikom na ndinyom abua na ogu iri.

50" Abimelek we jerue Tibez, ma ulo-ikwi-ya megide Tibez, were ya.

51 Ma otur ulo-elu siri ike di n'etiti obodo ahu, ndikom nile na ndinyom nile na ndi nile nwe
obodo ahu we balaga n'ebe ahu, mechibido onwe-ha uzo, rigo n'elu ulo-elu ahu.

52 Abimelek we biarue ulo-elu ahu, buso ya agha, jerue nso onu-uzo ulo-elu ahu iwere
oku sure ya.

53 Oty nwayi we tua aka-nkume n'isi Abimelek, tuwa eju-isi-ya.

%4 0 we me ngwa kpo nwa-okorobia nébu ihe-agha-ya, si ya, Miputa mma-agha-gi, me ka
m'nwua, ka ha we ghara ikwu okwu bayerem, si, Nwayi buru ya. Nwa-okorobia-ya we
mapue ya, 0 nwua.

55 Ndikom Israel we hu na Abimelek anwuruwo, ha we la, nwoke o bula n'ebe nke ya.

°6 Chineke we nyeghachi ihe 0jo Abimelek, nke o mere nna-ya, n'ibu ogu umu-nne-ya ato
na iri:

7 0 bu kwa ihe 0jo nile nke ndikom Shekem ka Chineke nyeghachiri n'isi-ha: nkocha
Jotam nwa Jerubeal we biakwasi ha.

ISI 10

Mbe Abimelek nwusiri, Tola nwa Pua, nwa Dodo, ba onye Isaka, we bilie izoputa Israel;
ya onwe-ya bi kwa na Shamia n‘'ugwu Efraim.

2 O we kpe Israel ikpe ort aro na ato, we nwua, elie ya na Shamia.

3 Mbe o nwusiri, Jaia, b onye Gilead, we bilie; 0 kpe Israel ikpe ord aro na abua.

4 O nwe-kwa-ra orti umu-ndikom na iri ndi or umu-inyinya-ibu na iri nébu, ha nwe-kwa-ra
oru obodo na iri, nke anakpo Havot-jaia rue ta, nke di n‘ala Gilead.

° Jaia we nwua, elie ya na Kamon.

6 Umu Israel we me kwa ihe 0jo n'anya Jehova, fé Bealim, na Ashtarot, na chi nile nke
Siria, na chi nile nke Zaidon, na chi nile nke Moab, na chi nile nke umu Amon, na chi nile
nke ndi Filistia, ofufé; ha we rapu Jehova, ha eféghi kwa Ya ofufe.

7 lwe Jehova we di oku megide Israel, O we renye ha n'aka ndi Filistia, na n'aka umu
Amon.

8 Ha we tipia, kpabu kwa umu Israel aro ahu: aro iri na asato ka ha kpaburu umu Israel
nile ndi bi n'ofé Jodan, n'ala ndi-Amorait, nke di na Gilead.

9 Umu Amon we gabiga Jodan ibuso kwa Juda, na ibuso Benjamin, na ibuso ulo Efraim,
agha; ewe kpabue Israel nke-uku.

10 Umu Israel we tikue Jehova, si, Ayi emehiewo megide Gi, obuna n'ihi na ayi arapuwo
Chineke-ayi, we fé Bealim ofufe.

1 Jehova we si umu Israel, Azoputaghm unu n'aka ndi ljipt, na n‘aka ndi-Amorait, na
n'aka umu Amon, na n'aka ndi Filistia?

12 Ndi zaidon kwa, na Amalek, na Maon, meburu unu; unu we tikuem, M'we zoputa unu
n‘aka-ha.

13 Ma unu onwe-unu arapuwom, we fé chi 0zo di iche iche ofufé: n'ihi ya M'gaghi-azoputa
kwa unu 0zo.

14 Jenu, tikue chi ndi unu roputaworo; ka ha onwe-ha zoputa unu na mbe nkpabu-unu.
15 Umu Israel we si Jehova, Ayi emehiewo: Gi onwe-gi me ayi dika ihe nile si di nke di
nma n'anya-Gi; biko, ndni naputa ayi ta.



16 Ha we si n'etiti ha wezuga chi ala 0zo nile, f& Jehova ofufé: nkpuru-obi-Ya enweghi kwa
ntachi-obi n'ihi gnodu gjo nke Israel.

17 Umu Amon we kpokota onwe-ha, ma ulo-ikwi-ha na Gilead. Umu Israel we chikota
onwe-ha, ma ulo-ikwi-ha na Mizpa.

18 Ndi ahu, bu ndi-isi Gilead, we sirita onwe-ha, Onye bu nwoke ahu nke gamalite ibuso
umu Amon agha? o gaghoro ndi nile bi na Gilead isi.

ISI 11

Ma Jefta, bu onye Gilead, bu dike nke bu dinkpa, ma ya onwe-ya bu nwa nwayi nakwa
iko: ma Gilead muru Jefta.

2 Nwunye Gilead we muara ya umu-ndikom; nwunye-ya we tolite, chupu Jefta, si ya, |
gaghi-eketa ihe n'ulo nna-ayi; n'ihi na nwa nwayi 0zo ka i bu.

3 Jefta we bapu n'iru umu-nne-ya, biri n'ala Tob: ndikom efu we chikota onwe-ha n'ebe
Jefta ng, ha we soro ya pua.

4 O rue, mbe otutu ubochi gasiri, na umu Amon busoro Israel agha.

° O rue, mbe umu Amon busoro Israel agha, na ndi-okenye Gilead jere ikuputa Jefta n'ala
Tob:

6 ha we si Jefta, Bia, buru ayi onye-ochi-agha, ka ayi we buso umu Amon agha.

7 Jefta we si ndi-okenye Gilead, Unu onwe-unu akpoghm asi, chupukwam n'ulo nnam?
ma gini mere unu biakuteworom ubu a mbe unu no na nkpabu?

8 Ndi-okenye Gilead we si Jefta, N'ihi nka ka ayi biaghachikuteworo gi ubu a, ka i we soro
ayi je, buso umu Amon agha, i gagho-kwa-ra ayi onye-isi, bd ndi nile bi na Gilead.

9 Jefta we si ndi-okenye Gilead, O buru na unu eme ka m'lata ibuso umu Amon agha, 0
buru kwa na Jehova arara ha nye n'irum, mi onwem gaghoro unu onye-isi?

10 Ndi - okenye Gilead we si Jefta, Jehova bu onye nanu okwu a n'etiti ayi, ma o buru na
ayi emeghi otl a, dika okwu-gi nile si di.

1 Jefta we jeso ndi-okenye Gilead, ndi ahu we mee ya onye-isi na onye-ochi-agha ichi ha:
Jefta we kwue okwu-ya nile n'iru Jehova nime Mizpa.

12 Jefta we zié ndi-ozi jekuru eze umu Amon, si, Gini ka mu na gi nwekoro, na i
biakutewom ibuso alam agha?

13 Eze umu Amon we si ndi-ozi Jefta, N'ihi na Israel were alam, mbe o si n'ljipt rigota, site
n'Anon we rue Jabok, ru kwa Jodan: ma ubu a nyeghachi ala ahu nile n'udo.

14 Jefta we zi kwa ndi-ozi jekuru eze umu Amon 0z0:

15 o siya, Otl a ka Jefta siri, Israel eweghi ala Moab ma-obu ala umu Amon:

16 n'ihi na mbe ha siri n'ljipt rigota, Israel we je ije n'ozara rue Oké Osimiri Uhie, biarue
Kedesh;

17 |srael we zie ndi-ozi jekuru eze Edom, si, Biko, ka m'gabiga nime ala-gi: ma eze Edom
egeghi nti. Ozo kwa, o ziri ndi-ozi jekuru eze Moab: ma o kwegh: Israel we nodu na
Kedesh.

18 O we je ije n'ozara, ga ala Edom na ala Moab buruburu, biarue akuku owuwa-anyanwu
ala Moab, ha we ma ulo-ikwi-ha n'ofé Anon; ma ha abaghi n'6ké-ala Moab, n'ihi na Anon
bu 6ké-ala Moab.

19 |srael we zie ndi-ozi jekuru Saihon, bl eze ndi-Amorait, bl eze Heshbon; Israel we si
ya, Biko, ka ayi gabiga nime ala-gi rue ebe nkem.

20 Ma Saihon atukwasighi Israel obi igabiga nime 6ké-ala-ya: ma Saihon chikotara ndi-ya



nile, ha we ma ulo-ikwi-ha na Jehaz, o buso Israel agha.

21 Jehova, bu Chineke Israel, we nye Saihon na ndi-ya nile n'aka Israel, ha we tibue ha:
Israel we nweta ala nile nke ndi-Amorait, ba ndi bi n‘ala ahu.

22 Ha we nweta O0ké-ala nile nke ndi-Amorait, site n'/Anon we rue Jabok, site kwa n'ozara
we rue Jodan.

23 Ma ubu a Jehova, bt Chineke Israel, anapuwo ndi-Amorait ala-ha n'iru ndi-Ya, bt
Israel, 0 bu kwa gi onwe-gi génweta ha?

24 O bughi ihe Kemosh, bu chi-gi, néme gi ka i nweta, ka i génweta? Ma onye o bula
Jehova, bu Chineke - ayi, napuworo ala-ya n'iru ayi, nke ahu ka ayi génweta.

25 Ma ubu a, gi onwe-gi, i di nma ma-oli kari Belak nwa Zipoa, bu eze Moab? ¢ choro
Israel okwu ma-oli? ma-obu 0 busoro ha agha ma-oli?

26 Mbe Israel biri na Heshbon na n'umu-obodo-ya, na n'Aroea na n'umu-obodo-ya, na
n'‘obodo nile nke di n‘akuku Anon, ogu aro iri-na-ise; gini mere unu anaputaghi kwa ha
n'aka-ha na mbe ahu?

27 Mu onwem emehieghi kwa megide gi, ma gi onwe-gi némem ihe 0jo n'ibusom agha:
Jehova, bu Onye-ikpe, gékpe ikpe ta n'etiti umu Israel na umu Amon.

28 Ma eze umu Amon egeghi nti okwu nile nke Jefta nke o zitere ya.

29 Mo nke Jehova we dikwasi Jefta, o we gabiga Gilead na Manase, gabiga kwa Mizpa
Gilead, si na Mizpa nke Gilead gabiga rue umu Amon.

30 Jefta we kwe Jehova nkwa, si, O buru na | nye umu Amon n'akam n'ezie,

31 o géru kwa, na ihe ¢ bula nke gési n'onu-uzo ulom puta izutem, mbe m'siri n'umu Amon
lata n'udo, Jehova génwe ya, m'gésure kwa ya ka ¢ buru aja-nsure-oku.

32 Jefta we gabiga rue umu Amon ibuso ha agha; Jehova we nye ha n'aka-ya.

3 0Owe tibue ha oké ntibu uku site n'Aroea we rue ebe i si ba Minit, bu ort obodo, ru kwa
Ebel-Keramim. Ewe me ka umu Amon ruru ala n'iru umu Israel.

34 Jefta we bia Mizpa rue ulo-ya, ma, le, nwa-ya nwayi chiri egwu-otiti na ite-egwt naputa
izute ya: ma nani nwata ahu bu otu nwa o nwere; o dighi nwa-nwoke ma-obu nwa-nwayi o
nwere ma-obughi néni ya.

35 O rue, mbe 0 huru ya, na o0 dowara uwe-ya nile, si, Ewo, adam! i mewo ka m'ruru ala
nke-uku, gi onwe-gi adiwo kwa n'etiti ndi némekpam aru: ma mu onwem, asaghepuworom
Jehova onum, apughkwam ilaghachi azu.

36 O si ya, Nnam, i saghepuworo Jehova onu-gi; mem dika ihe ahu si di nke siworo n'onu-
gi puta; ebe Jehova boworo gi 6bo n'aru ndi-iro-gi, ba n'aru umu Amon.

37 O we si nna-ya, Ka emem ihe a: ram aka onwa abua, ka m'we je rida rue n'elu ugwu,
kwa akwa bayere onodu nwa-abogho namaghi nwoke m'no, mu onwem na umu-abogho-
ibem.

38 O si, Je. O we zipu ya onwa abua: o we je, ya onwe-ya na umu-abogho-ibe-ya, kwa
akwa bayere onodu nwa-abogho namaghi nwoke 0 no n'elu ugwu.

39 0 rue, n'ogwugwu onwa abua, na o laghachikuru nna-ya, o me ya nkwa-ya nke o
kwere: nwata ahu amaghi kwa nwoke. O we buru ukpuru n'Israel,

40 na umu-ndinyom Israel néje kwa-aro iko akuko nwa-nwayi Jefta onye Gilead ubochi
ano n'aro.

ISI 12



Ndikom Efraim we kpokota onwe-ha, gabiga akuku Ugwu; ha we si Jefta, Gini mere i
gabigara ibuso umu Amon agha, ma ayi ka i nakpoghi isoro gi je? ayi gésure ulo-gi n'isi gi
n'oku.

2 Jefta we si ha, Onye nése okwu nke-uku ka m'buworo, mu onwem na ndim na umu
Amon; m'we tikue unu, ma unu azoputaghm n'aka-ha.

3 M'we hu na unu abughi ndi nazoputam, m'we tiye ndum n'obu-akam, gabiga imegide
umu Amon, Jehova we nye ha n‘akam: n'ihi gini kwa ka unu rigokuteworom ta ibusom
agha?

4 Jefta we chikota ndikom nile nke Gilead, buso Efraim agha: ndikom Gilead we tibue
Efraim, n'ihi na ha siri, Ndi bapuru abapu nke Efraim ka unu, bu ndi Gilead, bu, n'etiti
Efraim, na n'etiti Manase.

° Gilead we were ngabiga-miri Jodan nile n'uzo ije Efraim: o rue, mbe ndi bapuru abapu
nke Efraim siri, Ka m'gabiga, na ndikom Gilead siri ya, O bu onye Efraim ka i bu? O si, E-
e

6 ha si ya, Biko, si Shibolet; o si, Sibolet; n'ihi na o dozighi onwe-ya ikpo ya nke-oma; ha
we jide ya, bue ya na ngabiga-miri Jodan: ori nnu ndikom uzo ise na nnu ise we da mbe
ahu site n'Efraim.

7 Jefta we kpe Israel ikpe aro isi. Jefta, bl onye Gilead, we nwua, elie ya n'obodo Gilead.
8 Mbe o nwusiri, Ibzan, onye sitere na Bet-lehem, we kpe Israel ikpe.

9 O nwe-kwa-ra orti umu-ndikom na iri © muru, 0 bu kwa or(i umu-ya ndinyom na iri ka o
zipuru n'ézi, ort ndinyom na iri ka o me-kwa-ra ka ha si n'ézi batara umu-ya ndikom. O we
kpe Israel ikpe aro asa.

10 |bzan we nwua, elie ya na Bet-lehem.

u Mbe o nwusiri, llon, ba onye Zebulun, we kpe Israel ikpe; o we kpe Israel arg iri.

12 Jlon, bt onye Zebulun, we nwua, elie ya n'Ajalon n'ala Zebulun.

13 Mbe o nwusiri, Abdon nwa Hilel, b onye Piraton, we kpe Israel ikpe.

14 O nwe-kwa-ra ogu umu-ndikom abua na orti umu umu na iri, ndi ogu umu-inyinya-ibu
ato na iri nébu: o we kpe Israel ikpe arg asato.

15 Abdon nwa Hilel, bt onye Piraton, we nwua, elie ya na Piraton n'ala Efraim, n‘'ugwu ndi
Amalek.

ISI 13

Umu Israel we me kwa ihe gjo n‘anya Jehova 0z0; Jehova we nye ha n'aka ndi Filistia
ogu aro abua.

2 Ma otu nwoke nke Zora di, sitere n'aburu ndi Dan, aha-ya bu Manoa; ma nwunye-ya bu
nwanyi-aga, 0 mughi kwa nwa.

3 Mo ozi nke Jehova we me ka nwayi ahu hu ya anya, si ya, Biko, le, gi onwe-gi bu nwayi-
aga, i mughi kwa nwa: ma i gaturu ime, mua nwa-nwoke.

4 Ma ubu a, biko, lezie anya, anu-kwa-la manya-vine ma-obu ihe-onunu naba n'anya, eri-
kwa-la ihe o bula ruru aru:

5 n'ihi na, le, i gaje itu ime, mua nwa-nwoke: aguba agaghi-aga n'elu isi-ya: n'ihi na onye-
Nazirait nke Chineke ka nwata ahu gabu site n'afo: ya onwe-ya gamalite kwa izoputa
Israel n'aka ndi Filistia.

¢ Nwayi ahu we bia, gwa di-ya, si, Onye nke Chineke biakuterem, n'ile ya anya o di kwa
ka mo-ozi nke Chineke n'ile ya anya, o di itu egwu nke-uku; ma ajughm ya ebe o si bia, 0



gosighkwam aha-ya:

7 o0 we sim, Le, i gaje itu ime, mua nwa-nwoke; ma ubu a anula manya-vine ma-gbu ihe-
onunu naba n'anya, eri-kwa-la ihe o bula ruru ara: n'ihi na onye-Nazirait nke Chineke ka
nwata ahu gabu site n'afg rue ubochi onwu-ya.

8 Manoa we rio Jehova aririo, si, Biko, Onye-nwe-ayi, ka onye nke Chineke ahu nke |
zitere biaghachikute ayi 0zo, ariom |, ka o zi kwa ayi ihe ayi géme nwata ahu nke agamu.
9 Chineke we ge nti olu Manoa; mo-ozi nke Chineke we biakute nwayi ahu 0zo ka ya
onwe-ya nanodu n'ubi: ma Manoa, bu di-ya, angyeghi ya.

10 Nwayi ahu we me ngwa, ba 0s0, gosi di-ya, si ya, Le, nwoke ahu nke biakuterem
ubochi a emewo ka m'hu ya anya 0zo.

I Manoa we bilie, jeso nwunye-ya, biakute nwoke ahu, si ya, Gi onwe-gi, i bu nwoke ahu
nke gwara nwayi a okwu? O we si, Mu ka o bu.

12 Manoa we si, Ubu a ka okwu-gi nile ré: gini gabu ikpé bayere nwata ahu, gini gabu kwa
omume-ya?

13 Mo-o0zi nke Jehova we si Manoa, N'ihe nile nke m'siri nwayi a ya lezie anya.

14 O gaghi-eri ihe sitere n'ine o bula nke nési n'osisi vine nke manya-vine puta, ya anu-
kwa-la manya-vine na ihe-onunu naba n'anya, ya eri-kwa-la ihe ¢ bula ruru &rd; ihe nile
nke m'nyere ya n'iwu ka o0 gédebe.

15 Manoa we si mo-ozi nke Jehova, Biko, kwe ka ayi bochie gi, ka ayi we dozie nwa-ewu
n'iru gi.

16 Mo-ozi nke Jehova we si Manoa, O buru na i bochiem, m'gaghi-eri nime nri-gi: ¢ buru
kwa na i me aja-nsure-oku, 0 bu Jehova ka i gésurere ya. N'ihi na Manoa amaghi na mo-
ozi nke Jehova ka o bu.

17 Manoa we si mo-ozi nke Jehova, Gini bu aha-gi, ka ayi we sopuru gi mbe okwu-gi nile
gére?

18 Mo-ozi nke Jehova we si ya, N'ihi gini kwa ka i naju ajuju bayere aham, ebe aha ahu di
ebube?

19 Manoa we were nwa-ewu ahu na onyinye-inata-iru-oma, surere ya Jehova oku n'elu
oké nkume: mo-ozi nalu kwa oké olu, ma Manoa na nwunye-ya néle ya anya.

20O rue, mbe ire-oku nési n'ebe-ichu-aja ahu rigo n'elu-igwe, na mo-ozi nke Jehova rigoro
nime ire-oku nke ebe-ichu-aja ahu: Manoa na nwunye-ya néle kwa ya anya; ha we da
kpue iru-ha n'ala.

21 Ma mo-ozi ahu emeghi ka Manoa na nwunye-ya hu kwa ya anya 0zo. Mbe ahu Manoa
mara na mo-ozi nke Jehova ka o bu.

22 Manoa we si nwunye-ya, Ayi aghaghi inwu, n'ihi na 0 bu Chineke ka ayi huworo.

23 Nwunye-ya we si ya, O buru na o toro Jehova uto ime ka ayi nwua, Q gaghi-anarawori
aja-nsure-oku na onyinye-inata-iru-oma n‘aka-ayi, Q gaghi-eme kwa ka ayi hu ihe ndia
nile, O gaghi-eme kwa ayi nu ihe di otd a dika na mbe a.

24 Nwanyi ahu we mua nwa-nwoke, kpo aha-ya Samson: nwata ahu we t6 etd, Jehova we
gozie ya.

25 Mo nke Jehova we malite ikwali obi-ya na Mahane-dan, n'etiti Zora na Eshtaol.

ISI 14



Samson we ridarue Timna, hu ott nwayi nime Timna sitere n'umu-ndinyom ndi Filistia.

2 O we rigota, gosi nna-ya, gosi kwa nne-ya, si, Ahnuwom otu nwayi nime Timna sitere
n'umu-ndinyom ndi Filistia: ma ubu a, lutaram ya na nwunye.

% Nna-ya na nne-ya we si ya, O dighi nwayi di n'etiti umu-ndinyom umu-nne-gi, ma-obu
n'etiti ndim nile, na gi onwe-gi néje iluru nwunye sitere na ndi Filistia, bu ndi anébighi
agwu? Samson we si nna-ya, Lutaram ya; n'ihi na ya onwe-ya ziri ezi n'anyam.

4 Ma nna-ya na nne-ya amaghi na o0 bu Jehova ka o sitere n'aka; n'ihi na uzo O gési
megide ndi Filistia ka ya onwe-ya nacho. Ma na mbe ahu ndi Filistia nachi Israel.

5 Samson we rida, ya na nna-ya na nne-ya, rue Timna, ha we biarue ubi-vine Timna: ma,
le, nwa-odum tozuru etozu nabo uja izute ya.

6 Mo nke Jehova we dakwasi ya n'ike, o we dowa ya dika 0 gadowa nwa-ewu, ma o dighi
ihe o ji n'aka-ya: ma o gosighi nna-ya, o gosighi kwa nne-ya, ihe o mere.

7 O we rida, gwa nwanyi ahu okwu; o ziri ezi n'anya Samson.

8 Mbe ubochi ufodu gasiri, o we jeghachi ikuru ya, o we wezuga onwe-ya ihu ozu odum
ahu: ma, le, igwé anu di n'ozu odum ahu, na manu-anu.

9 O we rara manu-anu ahu n'obu-aka-ya abua, we néje, naracha ya ka o néje, o we jekuru
nna-ya, jekuru kwa nne-ya, nye ha, ha we racha: ma o gosighi ha na o bu n‘'ozu odum ka
0 siri rara manu-anu ahu.

10 Nna-ya we ridakuru nwayi ahu: Samson we me oké oriri n'ebe ahu; n'ihi na ott a ka
umu-okorobia néme.

1 O rue, mbe ha huru ya, na ha chitara ord eyi na iri ka ha noyere ya.

12 samson we si ha, Biko, ka m'luere unu ilu: @ buru na unu egosim ya nke-oma n'ubochi
asa nke oké oriri a, ¢ buru na unu achota ya, m'génye kwa unu ord uwe akwa ocha na iri
na ort uwe nbanwe na iri:

13 ma 0 buru na unu apughi igosim ya, unu onwe-unu gényekwan ort uwe akwa ocha na
iri na ora uwe nbanwe na iri. Ha we si ya, Lue ilu-gi, ka ayi we nu ya.

14 0 we si ha, N'aru onye néri eri ka ihe-oriri si puta, N'aru ihe di ike ka ihe-uto si puta
kwa. Ma ha apughi igosi ilu ahu n'ubochi ato.

15 O rue, n'ubochi nke-asa, na ha siri nwunye Samson, Ra di-gi onu, ka o we gosi ayi ilu
ahu, ka ayi we ghara isure gi na ulo nna-gi n‘oku: 0 bu inapu ayi ihe nile ayi nwere ka unu
kporo ayi? ¢ bughi ot a?

16 Nwunye Samson we kwakwasi ya akwa, si, Nani asi ka i nakpom, i hughkwam n'anya: i
luworo umu ndim ilu, ma mu ka i négosighi ya. O si ya, Le, nnam na nnem ka m'négosighi
ya, 0 bu kwa gi ka m'gégosi ya?

17°0 we nakwasi ya akwa n'ubochi asa ahu, nke oké oriri-ha diruru: o rue, n'ubochi nke-
asa, na o gosiri ya, n'ihi na o0 kpagidesiri ya ike: o we gosi umu ndi-ya ilu ahu.

18 Ndikom obdo ahu we si ya n'ubochi nke-asa tutu anyanwu ada, Gini di uto kari manu-
anu? ma-obu gini di ike kari odum? O we si ha, O buru na unu ejighi nwa-abogho-ehim do
ihe eji gwu ala-ubi, Unu agaghi-achotawori ilum.

19 Mo nke Jehova we dakwasi ya n'ike, o we ridarue Ashkelon, tibue ort ndikom na iri
n'etiti ha, chiri ihe-ha o lutara, nye ndi gosiworo ilu ahu uwe nbanwe. lwe-ya we di oku, o
we rigorue ulo nna-ya.

20 Nwunye Samson we ghoro nwoke-ibe Samson nwunye, b nwoke nke Samson buru ya
eyi.

ISI 15



O rue, mbe ubochi ufodu gasiri, na mbe obibi oka wheat, na Samson were nwa-ewu leta
nwunye-ya; 0 si, Ka m'bakuru nwunyem n'ime-ulo. Ma nna nwunye-ya ekweghi ka o ba.

2 Nna-ya we si, Asirim n'ezie na i kporo ya asi nke-uku; m'we nye ya nwoke-ibe-gi: nwa-
nne-ya nke-nta, ¢ dighi nma kari ya? biko, ka ¢ nochiri gi n'onodu ya.

3 Samson we si ha, Otli ubo a m'gabu onye ikpe namaghi kari ndi Filistia, 0 bu ezie na mu
onwem néme ha ihe gjo.

4 Samson we je nwude ogu nkita-ohia iri-na-ise, chiri owa, che odudu iru, tiye otd owa
n'etiti odudu abua n'abata ha.

> O we muye oku n'owa nile, zipu ha ga n'oka guzoro eguzo nke ndi Filistia, we sure ma
obo gka ma oka guzoro eguzo, ha na ubi-olive.

6 Ndi Filistia we si, Onye meworo nka? Ha si, Samson, di nwa onye Timna, n'ihi na 0
narawo ya nwunye-ya, nye ya nwoke-ibe-ya. Ndi Filistia we rigo, kpore ya na nna-ya
n‘oku.

7 Samson we si ha, O buru na unu eme otl a, aghaghm iboro onwem ¢bo n'aru unu, ma
emesia m'gagha.

8 O we tibue ha ntibu uku, ogwe-ukwu n'elu apata-ukwu: o we rida, nodu nime nbawa nke
nkume di elu, bu Itam.

9 Ndi Filistia we rigo, ma ulo-ikwi-ha nime Juda, basa onwe-ha nime Lehi.

10 Ndikom Juda we si, N'hi gini ka unu rigotaworo megide ayi? Ha si, ke Samson abu ka
ayi rigotaworo, ime ya dika o meworo ayi.

I Nnu ndikom Juda asa na ogu iri we ridarue nbawa nkume di elu, bd Itam, si Samson, |
maghi na ndi Filistia bu ndi nachi ayi? gini bu kwa nka i meworo ayi? O si ha, Dika ha
merem, ot a ka m'meworo ha.

12 Ha si ya, Ike gi abu ka ayi ridataworo, inye gi n'aka ndi Filistia. Samson we si ha,
Nuaranum iyi, ka unu we ghara idakwasim, unu onwe-unu.

13 Ha we gwa ya okwu, si, E-&; kama ayi gekesi gi abu ike, nye gi n'aka-ha: ma ayi
agaghi-eme ka i nwua ma-oli. Ha we chiri udo ohu abua ke ya abu, me ka o si na nkume
ahu di elu rigota.

14 Mbe ya onwe-ya biaruru Lehi, ndi Filistia we tie nkpu n'izute ya: Mo nke Jehova we
dakwasi ya n'ike, udd abua nke di n'ogwe-aka-ya abua we di ka flax nke reworo n'oku,
abu-ya nile we bazepu n'aka-ya abua.

15 O we huta okpukpu-aba ohu nke inyinya-ibu, setipu aka-ya, jide ya, were ya tibue nnu
ndikom abua na ogu iri.

16 Samson we si, Okpukpu - aba inyinya - ibu ka m‘jiworo, otu obo, obo abua, Okpukpu -
aba inyinya - ibu ka m'jiworo tibu nnt ndikom abua na ogu iri.

17°0O rue, mbe o kwubiri okwu, na ¢ tupuru okpukpu-aba-anu ahu n'aka-ya; o we kpo ebe
ahu Remat-lehi.

18 Akpiri we kpo ya nku nke-uku, o we kpokue Jehova, si, Gi onwe-gi esiwo n'aka oru-gi
nye nzoputa uku a: ma ubu a m'ganwu n'akpiri-ikpo-nku, daba n'aka nke ndia anébighi
agwu.

19 Chineke we bawa olult ahu nke di nime Lehi, miri we si nime ya puta; o we nua, mo-ya
we biaghachi, o we di ndu; n'ihi ya 0 kporg aha-ya En-hakore, nke di na Lehi, rue ta.

20 O we kpe Israel ikpe na mbe ndi Filistia ort aro.

ISI 16



Samson we jerue Geza, hu otu nwayi nakwa iko n'ebe ahu, o we bakuru ya.

2 Ewe gwa ndi Geza, si, Samson abiawo ebe a. Ha we ba ya buruburu, che ya anwu abali
ahu nile n'onu-uzo-ama obodo, nodu du abali ahu nile, si, Ka o di rue ihé ututu, ayi we bue
ya.

3 Samson we dina rue etiti abali, bilie n'etiti abali, jide ibo onu-uzo-ama obodo, jide kwa
ide-ya abua, ropu ha, tiyere nkporo, tukwasi ha n'ubu-ya abua, buru ha rigo n'elu ugwu
nke di n'iru Hebron.

4 O rue, mbe nka gasiri, na 0 huru otli nwayi n'anya na ndagwurugwu Sorek, onye aha-ya
bu Delaila.

5 Ndi-isi ndi Filistia we rigokuru ya, si ya, Ra ya onu, hu ihe 0 bu, bl nke ike uku ya di
nime ya, na ihe ayi géji pu imegide ya, ka ayi we ke ya abu iweda ya n'ala: ayi onwe-ayi
génye kwa gi, nwoke ¢ bula nime ayi, nnu ola-ocha abua na ogu iri-na-ise.

6 Delaila we si Samson, Biko, gosim ihe 0 bu, bl nke ike uku gi di nime ya, na ihe agéji ke
gi abu iweda gi n'ala.

7 Samson we si ya, O buru na ha ewere akwara ohu asa nke anamikoghi amiko kem abu,
m'gabu kwa onye nadighi ike, di kwa ka madu o bula si di.

8 Ndi-isi Filistia we chigoro Delaila akwara ohu asa nke anamikoghi amiko, o we were ha
ke ya abu.

9 Ma o nwere ndi néche anwu nanodu n'ime-ulo. O we si ya, Ndi Filistia nadakwasi gi,
Samson. O we dobie akwara asa ahu, dika anadobi eriri-nzuzu mbe anara ya oku.
Amaghi kwa ike-ya.

10 Delaila we si Samson, Le, i kwawom emo, gwam okwu-ugha: biko, gosim ubu a ihe
ageji ke gi abu.

1 O siya, O buru na ha achiri udd ohu, nke akéjighi je ozi o bula, kesim abu ike, m'gabu
kwa onye nadighi ike, di kwa ka madu ¢ bula si di.

12 Delaila we chiri udd ohu, were ha ke ya abu, si ya, Ndi Filistia nadakwasi gi, Samson.
Ma ndi néche anwu nanodu n'ime-ulo. O we dobipu ha n‘ogwe - aka - ya abua dika ogho.

13 Delaila we si Samson, Rue ubu a i kwawom emo, gwam okwu-ugha: gosim ihe agéji ke
gi abu. O siya, O buru na i kpa osusu asa nke isim n‘akwa akpara.

14 O we were nta ya, si ya, Ndi Filistia nadakwasi gi, Samson. O we teta n'ura-ya, were
nta nke ihe eji akpa akwa na dkwa ahu akpara, bulie ije-ya.

15 Delaila we si ya, | si ana si, Ahurum i n'anya, ma obi-gi adighi n'ebe m'ng? ubo ato a ka
i kwaworom emo, ma i gosighm ihe 0 bu, bu nke ike uku gi di nime ya.

16 O rue, mbe o were okwu-ya nile kpagide ya ubochi nile, sobu kwa ya, na nkpuru-obi-ya
enweghi ntachi-obi rue onwu.

17O we gosi ya obi-ya nile, si ya, O dighi mbe aguba gara n'elu isim; n'ihi na onye-Nazirait
nke Chineke ka m'bu site n'afo nnem: o buru na akopum isi, ikem gési n'arum wezuga
onwe-ya, m'gabu kwa onye nadighi ike, di kwa ka madu nile si di.

18 Delaila we hu na o gosiri ya obi-ya nile, o we ziga kpo ndi-isi ndi Filistia, si, Rigotanu
otu ubo a, n'ihi na o gosiwom obi-ya nile. Ndi-isi ndi Filistia we rigokute ya, chigota ego
ahu n'aka-ha.

190 we me ka Samson raru ura n'ikperé-ukwu-ya abua; o we malite iweda ya n'ala, ike-ya
we Si n'aru ya wezuga onwe-ya.

20 O we si, Ndi Filistia nadakwasi gi, Samson. O we teta n'ura-ya, si, M'gapu dika m'néme
ubo ubo, we meghari aru. Ma ya onwe-ya amaghi na Jehova esiwo n'‘ebe 0 no wezuga
Onwe-ya.



21 Ndi Filistia we jide ya, rukpo anya-ya abua; ha we me ka o ridarue Geza, were ihe ola
abua ke ya abu; o we buru onye négwe oka n'ulo ndi ekere abu.

22 Agiri-isi-ya we malite irute mbe akopusiri ya.

23 Ndi-isi ndi Filistia we chikota onwe-ha ichuru Degon, ba chi-ha, aja uku, na inuri onu: ha
si, Chi-ayi enyewo Samson, bu onye-iro-ayi, n‘aka-ayi.

24 Ndi ahu we hu ya, to chi-ha: n'ihi na ha siri, Chi-ayi enyewo onye-iro-ayi n‘aka-ayi, bu
onye néme ka ala-ayi toboro n'efu, onye me-kwa-ra ka ndi-ayi eburu ebu ba uba.

25 O rue, mbe obi-ha di nma, na ha siri, Kponu Samson, ka 0 we mere ayi ihe-ochi. Ha we
si n'ulo ndi ekere abu kpoputa Samson; o we me ihe-ochi n'iru ha: ha we me ka o guzo
n'etiti ogidi.

26 Samson we si nwa-okoro onye né&ji ya n'aka, Ka m'noduru onwem, ka m'we metu ogidi
nke ulo néguzosi ike n'elu ha aka, ka m'we dabere ha.

27 Ma ulo ahu juputara na ndikom na ndinyom; n'ebe ahu ka ndi-isi nile nke ndi Filistia no
kwa; ihe ra ka nnu ndikom na ndinyom asa na ogu iri ng kwa n'elu ulo, ndi néle ka
Samson néme ihe-ochi.

28 samson we kpokue Jehova, si, Onye-nwe-ayi Jehova, biko, chetam, biko, Chineke,
mekwam ka m'di ike nani ott ubo a, ka m'bo-kwa-ra onwem ¢bo otu mbe n‘aru ndi Filistia
n'ihi anyam abua.

29 Samson we bakua ogidi abua nke di n'etiti, nke ulo néguzosi ike n'elu ha, o we dabere
ha, otu n'aka-nri-ya, na otu n'aka-ekpe-ya.

30 Samson we si, Ka mu onwem soro ndi Filistia nwua. O we were ike rulata onwe-ya; ulo
ahu we dakwasi ndi-isi ahu, dakwasi kwa ndi nile no nime ya. Ndi nwuru anwu ndi 0 mere
ka ha nwua n'gnwu-ya we di otutu kari ndi o mere ka ha nwua na ndu-ya.

31 Umu-nne-ya na ulo nna-ya nile we rida, bulie ya, bugota ya, lie ya n'etiti Zora na
Eshtaol n'ili Manoa, bl nna-ya. O we kpe Israel ikpe oru aro.

ISI 17

Ma otu nwoke nke ugwu Efraim di, aha-ya bu Maika.

2 Q si nne-ya, Nnul ego ola-ocha abua na ogu iri-na-ise ahu i nwere nke ewere ewere, nke
gi onwe-gi bara iyi bayere ya, i we kwu kwa ya na ntim, le, ola-ocha ahu di n‘akam; mu
onwem were ya. Nne-ya we si, Onye agoziri agozi diri Jehova ka nwam bu.

3 O we nyeghachi nne-ya nnu ego ola-ocha abua na ogu iri-na-ise ahu, nne-ya we si,
Edoworom Jehova gla-gcha ahu nso n'ezie site n'akam inye nwam, ime arusi apiri api na
arusi awuru awu: ma ubu a m'gényeghachi gi ya.

4 O we nyeghachi nne-ya ola-ocha ahu, nne-ya we chiri ogu ego ola-ocha iri, nye onye-
nnucha-ola, o0 we me ya arusi apiri api na arusi awuru awu: o we di n'ulo Maika.

> Nwoke ahu, ba Maika, we nwe ulo Chineke, o we me ephod na teraphim, mejue aka nke
otu nime umu-ya ndikom, o we ghoro ya onye-nchu-aja.

¢ Na mbe ahu eze adighi n'Israel: onye ¢ bula néme ihe ziri ezi n'anya-ya.

7 Otl nwa-okorobia di kwa nke sitere na Bet-lehem-juda, site n'aburu Juda, onye ahu bu
onye Livai, ya onwe-ya nano kwa dika obia n'ebe ahu.

8 Nwoke ahu we si n'obodo ahu, bt Bet-lehem-juda, je ije ino dika obia ebe 0 gachota
onodu: o we ba n‘'ugwu Efraim rue ulo Maika ime ihe o ji bili ije-ya.

9 Maika we si ya, Ole ebe i si bia? O we si ya, Onye Livai ka m'bu site na Bet-lehem-juda,
mu onwem néje kwa ing dika obia ebe m'gachota onodu.



10 Maika we si ya, Biri n'ulom, gho-kwa-ram nna na onye-nchu-aja, mu onwem génye kwa
gi ego ola-ocha iri kwa-arog, na nke-ekike uwe, na ihe i gé€ji di ndu. Onye Livai we ba nime.
I Onye Livai we kwere ibiri n'ulo nwoke; nwa-okorobia ahu we di ya ka otll nime umu-ya
ndikom.

12 Maika we mejue aka onye Livai ahu, nwa-okorobia ahu we ghoro ya onye-nchu-aja, no
n‘ulo Maika.

13 Maika we si, Ubu a ka m'mara na Jehova gémem nma, n'ihi na onye Livai burum onye-
nchu-aja.

ISI 18

Na mbe ahu eze adighi n'Israel: na mbe ahu ebo ndi Dan nachoro onwe-ha ala-nketa
ibiri ebiri; n'ihi na o dighi ala bara n'aka-ha n'ihe-nketa n'etiti ebo Israel nile rue ubochi
ahu.

2 Umu Dan we si n‘aburu-ha ziga ndikom ise sitere n'gnu-ogugu-ha nile, bu ndi-dinkpa,
site na Zora, site kwa n'Eshtaol, iledo ala ahu, na ileputa ya; ha we si ha, Jenu, leputanu
ala ahu: ha we bia ugwu Efraim, rue ulo Maika, no onodu-abali n'ebe ahu.

3 Mbe ndi ahu noro nso ulo Maika, ha onwe-ha matara olu nwa-okorgbia ahu, b onye
Livai: ha we wezuga onwe-ha ba n'ebe ahu, si ya, Onye mere ka i bia ebe a? 6 bu kwa
gini ka gi onwe-gi néme n'ebe a? gini ka i nwe-kwa-ra n'ebe a?

4 O we si ha, Ot a na otl a ka Maika meworom, o gowokwam olu, m'we ghoro ya onye-
nchu-aja.

° Ha we si ya, Biko, jua Chineke ase, ka ayi we mara ma ije-ayi, bt nke ayi onwe-ayi néje,
gaga nke-oma.

6 Onye-nchu-aja ahu we si ha, Jenu n'udo: na ncherita-iru Jehova ka uzo-unu di, nke unu
néje ije nime ya.

7 Ndikom ise ahu we je, biarue Laish, hu ndi ahu nke bi n'etiti ya, ka ha nébi na ntukwasi-
obi, dika ome-n'ala ndi Zaidon si di, nadi ji natukwasi kwa obi; ¢ dighi kwa onye néme ka
ihere me ha n'okwu o bula n'ala ahu, bd onye nénweta ike nbochi, n‘ebe di ndi Zaidon
anya ka ha bi, o dighi kwa ihe ha na madu nwekoro.

8 Ha we biakute umu-nne-ha rue Zora na Eshtaol: umu-nne-ha we si ha, Gini ka unu
onwe-unu gekwu?

9 Ha si, Bilie, ka ayi rigo kwa imegide ha: n'ihi na ayi ahuwo ala ahu, ma, le, 0 di nma nke-
uku: anu onwe-unu naba kwa nkiti? unu adila ume-ngwu ije na iba inweta ala ahu.

10 Mbe unu biara, unu gabiakute ndi no na ntukwasi-obi, ala ahu sara mbara n'aka abua:
n'ihi na Chineke enyewo ya n'aka-unu; bu ebe nke o nadighi ihe o bula nke di n'uwa nako
n'‘ebe ahu.

1 Nnu ndikom na ogu iri ndi ekere ihe-agha, ndi sitere n‘aburu ndi Dan, we si n'ebe ahu,
ba Zora na Eshtaol, bulie ije.

12 Ha we rigo, ma ulo-ikwa-ha nime Kiriat-jearim, nime Juda: n'ihi nka ka ha kporo ebe
ahu Mahane-dan, rue ta: le, 0 di n'azu Kirian-jearim.

13 Ha we si n'ebe ahu gabiga rue ugwu Efraim, biarue ulo Maika.

14 Ndikom ise ahu, ba ndi néjeri iledo ala Laish, we za, si umu-nne-ha, Unu amawo na
ephod na teraphim na arusi apiri api na arusi awuru awu di n'ulo ndia? ma ubu a, maranu
ihe unu géme.

15 Ha we wezuga onwe-ha ba n'ebe ahu, biarue ulo nwa-okorobia ahu, b onye Livai, b



ulo Maika, jua ya ajuju bayere udo-ya.

16 Nnu ndikom na ogu iri ahu ndi ekere ihe-agha-ha, bl ndi sitere n'umu Dan, néguzo kwa
n'oghere onu-uzo-ama.

17 Ndikom ise ahu, bt ndi né&jeri iledo ala ahu, we rigo, ba n'ebe ahu, chiri arusi ahu apiri
api, na ephod ahu, na teraphim ahu, na arusi ahu awuru awu: ma onye-nchu-aja ahu
néguzo n'oghere onu-uzo-ama, ya na nnu ndikom na ogu iri ahu ndi ekere ihe-agha.

18 Ma mbe ndia bara n'ulo Maika, chiri arusi ahu apiri api, na ephod ahu, na teraphim ahu,
na arusi ahu awuru awu, onye-nchu-aja ahu we si ha, Gini ka unu onwe-unu néme?

19 Ha we si ya, Ba nkiti, kpuchie aka n'onu-gi, soro ayi je, gho-kwa-ra ayi nna na onye-
nchu-aja: ole nke ka nma, ka i buru onye-nchu-aja diri ulo nke otu nwoke, ma-gbu ka i
buru onye-nchu-aja diri otu ebo na otu aburu n'lsrael?

20 Obi onye-nchu-aja ahu we di nma, o we chiri ephod ahu, na teraphim ahu, na arusi apiri
api ahu, ba n'etiti ndi ahu.

21 Ha we chigharia je, tiye umu-ntakiri-ha na unu-ulo-ha na aku-ha n'iru ha.

22 Mbe ndi ahu no n'ebe di ulo Maika anya, ndikom ndi no n'ulo nile nke di ulo Maika nso
we kpokota onwe-ha, chukuru umu Dan.

23 Ha we kpo umu Dan oku. Ha we chigharia iru-ha, si Maika, Gini néme gi, na
anakpokota gi na ndi-gi?

24 O si, O bu chim nke m'mere ka unu chiriworo, ha na onye-nchu-ajam, unu we la, ma
gini ka m'nwere 0z0? gini bu kwa nka nke unu nasim, Gini néme gi?

25 Umu Dan we si ya, Ka aghara inu olu-gi n'etiti ayi, ka ndikom ndi nkpuru-obi-ha di ilu
we ghara idakwasi unu, i we kpochapu ndu-gi na ndu ezi-na-ulo-gi.

26 Umu Dan we je ije-ha; Maika we hu na ndi di ike ka ha bu kari ya, o we chigharia lata
n'ulo-ya.

27 Ndi ahu we chiri ihe nke Maika mereri, na onye-nchu-aja nke o nwere, ha we biakwasi
Laish, biakwasi otu ndi nadi ji nano kwa na ntukwasi-obi, were onu mma-agha tipue ha,
sure obodo ahu n'oku.

28 Ma onye-nnaputa adighi, n'ihi na ebe di Zaidon anya ka 0 bu, o dighi kwa ihe ha na
madu nwekoro; ebe ahu di kwa na ndagwurugwu nke di n'akuku Bet-rehob. Ha we wue
obodo ahu, biri nime ya.

2% Ha we kpo aha obodo ahu Dan, n'aha Dan, bl nna-ha, onye amuru nye Israel: otli o di,
Laish bu aha obodo ahu na mbu.

30 Umu Dan we guzoro onwe-ha arusi ahu apiri api: Jonatan, nwa Giashom, nwa Moses,
ya onwe-ya na umu-ya ndikom we buru ndi-nchu-aja diri ebo Dan rue ubochi emere ndi
ala ahu ka ha je biri n‘ala 0zo.

31 Ha we doro onwe-ha arusi apiri api nke Maika, b nke o mere, ubochi nile ulo Chineke
di na Shailo.

ISI 19

O rue, na mbe ahu, mbe eze nadighi n'Israel, na otu nwoke, bu onye Livai, di nano dika
obia n'akuku azu ugwu Efraim, o we si na Bet-lehem-juda kuru n'onwe-ya nwayi bu iko.

2 lko-ya nwayi ahu we kwa iko megide ya, si n'ebe 0 no la n'ulo nna-ya rue Bet-lehem-
juda, no n'ebe ahu ubochi ruru onwa ano.

3 Nwoke-ya we bilie, jeso ya, igwa ya okwu gaba ya n'obi, ime ka o lata, nwa-okorobia-ya
na inyinya-ibu abua soro kwa ya je: nwayi ahu we me ka ¢ ba n'ulo nna-ya: nna nwa-



abogho ahu we hu ya, nuria izute ya.

4 Ogo-ya nwoke, bu nna nwa-abogho ahu, we jide ya; o we no n'ulo-ya ubochi ato: ha we
rie ihe, nu kwa ihe-onunu, no onodu-abali n‘ebe ahu.

5 O rue, n'ubochi nke-ano, na ha biliri n'isi-ututu, o we bilie ila: nna nwa-abogho ahu we si
0go0-ya, Were iberibe achicha nwe ume n'obi-gi, ma emesia unu gala.

6 Ha we nodu, riko ihe, nhuko kwa ihe-onunu, ha abua: nna nwa-abogho ahu we si nwoke
ahu, Biko, kwere, no onodu-abali, ka obi-gi di kwa nma.

7 Nwoke ahu we bilie ila; ma 0go-ya rugidere ya, o we chigharia no onodu-abali n'ebe
ahu.

8 O we bilie n'isi-ututu n‘ubochi nke-ise ila; nna nwa-abogho ahu we si, Biko, nwe ume
n'obi-gi, 0 we bagwoju ha anya rue mbe ubochi rudara; ha abua we riko ihe.

9 Nwoke ahu we bilie ila, ya onwe-ya, na iko-ya nwayi, na nwa-okorobia-ya; ma 0go-ya,
bu nna nwa-abogho ahu, siri ya, Biko, le, ike agwu ubochi, o rubewo anyasi, biko, nonu
onodu-abali: le, ubochi erudawo, no onodu-abali n'ebe a, ka o we diri obi-gi nma; ma
bilienu n'isi-ututu echi ije ije-unu, ka i we la n'ulo-ikwa-gi.

10 Ma nwoke ahu ekweghi ino onodu-abali, kama o biliri la, 0 we biarue ncherita-iru Jebus
(nke ahu bu Jerusalem): inyinya-ibu abua ejikwara ejikwa néso kwa ya, iko-ya nwayi néso
kwa ya.

1 Mbe ndi ahu no nso Jebus, ubochi jemiri nke-uku; nwa-okorobia ahu we si onye-nwe-
ya, Biko, bia, ka ayi wezuga onwe-ayi jerue obodo a nke ndi Jebus, no onodu-abali nime
ya.

12 Onye-nwe-ya we si ya, Ayi agaghi-ewezuga onwe-ayi jerue obodo onye ala 0zo, ebe
onye sitere n'umu Israel nanoghi; kama ayi gagabiga rue Gibea.

13 O we si nwa-okorobia-ya, Bia, ka ayi biarue nso ot nime ebe ndia; ayi gano kwa
onodu-abali na Gibea, ma-obu na Rema.

14 Ha we gabiga, néje ije-ha; anyanwu we dakpugide ha n'akuku Gibea, nke diri
Benjamin.

15 Ha we wezuga onwe-ha ba n'ebe ahu, iba ino onodu-abali na Gibea: 0 ba, nodu n'ama
obodo ahu: ma ¢ dighi nwoke nachikota ha ba n'ulo-ya ino onodu-abali.

16 Ma, le, otlr agadi nwoke siri n'olu-ya, bt n'ubi, bia n'anyasi; ma nwoke ahu sitere
n‘ugwu Efraim, ya onwe-ya nang kwa dika obia na Gibea: ma ndikom ebe ahu bu ndi
Benjamin.

17 O welie anya-ya abua, hu onye-ije ahu n‘améa obodo; agadi nwoke ahu we si, Ole ebe i
néje? ole ebe i si bia kwa?

18 O si ya, Ayi onwe-ayi nési na Bet-lehem-juda gabiga rue akuku azu ugwu Efraim; ebe
ahu ka m'si bia, m'we je Bet-lehem-juda: o bu kwa ulo Chineke ka mu onwem néje; ma o
dighi nwoke nachikotam na ndim n'ulo-ya.

19 Otl o di, ma okporo-oka ma nri-anu-ulo diri inyinya-ibu-ayi; 0zo kwa, achicha na
manya-vine dirim, di-kwara-ra oru-gi nwayi, di-kwara nwa-okorobia nke néso ndi-oru-gi: 0
dighi ihe o bula nako ayi.

20 Agadi nwoke ahu we si, Udo diri gi; nani, ihe nile nako gi dikwasim; nani, anola onodu-
abali n'ama.

21 0 we me ka 0 ba n'ulo-ya, gwara inyinya-ibu nri-ha: ha we sa ukwu-ha, rie ihe nu kwa
ihe-onunu.

22 Mbe ha onwe-ha néme ka obi-ha di nma, le, ndikom obodo ahu, bt ndikom joburu
onwe-ha, bara ulo ahu buruburu, nétisi aka ike n'onu-uzo; ha we gwa onye-nwe ulo ahu
okwu, bu agadi nwoke ahu, si, Me ka o puta, bu nwoke nke bara n'ulo-gi, ka ayi we mara



ya.

23 Nwoke ahu, b onye-nwe ulo, we pukuru ha, si ha, E-&, umu-nnem, biko, unu emela ihe
0jo; ebe nwoke a bataworo n'ulom, unu emela ihe-nzuzu a.

24 Le, nwam nwayi, bt nwa-abogho namaghi nwoke, na iko-ya nwayi; biko, ka m'me ka ha
puta, weda-kwa-nu ha n'ala, me ha ihe di nma n'anya-unu: ma unu emela nwoke a ihe-
nzuzu a.

25 Ma ndikom ahu ekweghi ige nti ya: nwoke ahu we jide iko-ya nwayi, me ka o putara ha
n'ezi; ha we mara aru-ya, sobugide ya abali ahu nile rue ututu: ha we zilaga ya na chi-
obubo.

26 Nwayi ahu we bia n'isi-ututu, da n'onu-uzo ulo nwoke ahu ebe onye-nwe-ya no, rue
mbe ihé putara.

27 Onye-nwe-ya we bilie n'ututu, meghe onu-uzo ulo ahu, we pua ije ije-ya: ma, le, nwayi
ahu, bu iko-ya, adawo n'onu-uzo ulo ahu, aka-ya abua di kwa na nbata-uzo.

28 Q siya, Bilie, ka ayi la; ma o dighi onye naza: o we buru ya n'elu inyinya-ibu-ya; nwoke
ahu we bilie, je rue ebe nke ya.

29 O we ba n'ulo-ya, were mma, jide iko-ya nwayi, bo ya, dika okpukpu-ya nile si di,
n'obubo iri na abua, we zisa ya n'6ke-ala nile nke Israel.

30 O rue, na onye 0 bula nke nahu ya anya siri, O dighi mbe emere ka ihe di ott a di,
ahughi kwa ihe di ota a site n‘ubochi umu Israel siri n'ala ljipt rigota rue ta: tukwasinu uche
na ya, banu izu, kwu-kwa-nu okwu.

ISI 20

Umu Israel nile we puta, ewe kpokota nzuko Israel dika otu nwoke, site na Dan we rue
Bia-sheba, ha na ala Gilead, n'ebe Jehova ng na Mizpa.

2 Ndi-isi ndi Israel nile, b ebo nile nke Israel, we guzo onwe-ha nime nkpokota ndi
Chineke, ort nnu ogu uzo abua na orG nnu uzo iri, bu ndi ji ukwu eje, ndi namiputa mma-
agha.

3 (Ma umu Benjamin nuru na umu Israel arigowo rue Mizpa.) Umu Israel we si, Kwuenu,
ihe gjo a si ana di?

4 Nwoke ahu, ba onye Livai, di nwayi ahu nke eburu ebu, we za, si, O bu Gibea nke diri
Benjamin ka m'biara, mu onwem na ikom nwayi, ino onodu-abali.

° Ndi-nwe Gibea we bilie megidem, ba ulo buruburu imegidem n'abali; mu ka ha chére
ibu, ikom nwayi ka ha weda-kwa-ra n'ala, o we nwua.

6 M'we jide ikom nwayi, b0 ya abg, zisa ya n'ohia nile nke ala-nketa Israel: n'ihi na ha
emewo ihe-nzube 0jo na ihe-nzuzu n'lsrael.

7 Le, unu nile, b umu Israel, weputanu okwu na izt n'onwe-unu n'ebe a.

8 Ndi Israel nile we bilie dika ot nwoke, si, Ayi agaghi-eje, onye o bula n'ulo-ikwa-ya, ayi
agaghi-ewezuga kwa onwe-ayi, onye 0 bula iba n'ulo-ya.

9 Ma ubu a nka bu ihe ayi géme Gibea; ayi garigo imegide ya n'ofufe-nza;

10 ayi gewere kwa ndikom iri nime ogu ise nke ebo nile nke Israel, na ogu ise nime nnu
abua na ogu iri, na nnu abua na Qgu iri nime ord nnu na nnu ise, iwetara ndi Israel ihe-
oriri-uzo, ka ha we me, mbe ha biaruru Geba Benjamin, dika ihe-nzuzu nile si di nke ha
meworo n'lsrael.

I Ndikom nile nke Israel we chikota onwe-ha imegide obodo ahu, dika otl nwoke ka
ejikotara ha n'otu.



12 Ebo Israel nile we zisa ndikom n'ebo Benjamin, si, Gini bu ihe 0jo a nke emeworo ka o
di n'etiti unu?

13 Ma ubu a nyenu ayi ndikom ahu, bt ndi joburu onwe-ha, ndi no na Gibea, ka ayi we me
ka ha nwua, ka ayi kpochapu kwa ihe gjo n'Israel. Ma umu Benjamin ekweghi ige nti olu
umu-nne-ha, bd umu Israel.

14 Umu Benjamin we si n'obodo nile ha chikota onwe-ha rue Gibea, ipu ibuso umu Israel
agha.

15 Umu Benjamin we gukota onwe-ha n'ubochi ahu site n'obodo nile ha, orti nnti uzo ato
na nnu ise, ba ndikom namiputa mma-agha, nagughi ndi bi na Gibea, ndi gukotara onwe-
ha, nnu ndikom na ogu iri-na-ise ndi aroputara argputa.

16 N'etiti ndi nka nile nni ndikom na ogu iri-na-ise ndi aroputara aroputa di, ndi néme aka-
ekpe; onye 0 bula nime ha namata otu agiri-isi nkume, ghara imahie.

17 Ma ndikom Israel gukotara onwe-ha, orti ogu uzo abua na or( nnu uzo iri, bd ndikom
namiputa mma-agha, nagughi Benjamin: ndia nile bu ndikom agha.

18 Umu Israel we bilie, rigorue Bet-el, jua Chineke ase; ha we si, Onye gébu uzo rigoro ayi
ibuso umu Benjamin agha? Jehova we si, Juda gébu uzo.

19 Umu Israel we bilie n'ututu, ma ulo-ikwii-ha megide Gibea.

20 Ndikom Israel we pua ibuso Benjamin agha; ndikom Israel we do agha n'usoro megide
ha na Gibea.

21 Umu Benjamin we si na Gibea puta, bibi rue ala n'etiti Israel n'ubochi ahu or nnl
ndikom uzo abua na nnu iri-na-ise.

22 Ndi ahu, ba ndikom Israel, we me onwe-ha ka ha di ike, ha we do kwa agha n'usoro
0z0 n'ebe ha doro onwe-ha n'usoro n'ubochi mbu.

23 (Umu Israel we rigo, kwa akwa n'iru Jehova rue anyasi; ha we jua Jehova ase, si,
M'gabiaru kwa nso 0zo ibuso umu Benjamin, bl nwa-nnem, agha? Jehova we si, Rigonu
megide ya.)

24 Umu Israel we biarue nso imegide umu Benjamin n'ubochi nke-abua.

25 Benjamin we si na Gibea puta izute ha n'ubochi nke-abua ahu, ha we bibie 0zo rue ala
n'etiti umu Israel ord nnu ndikom uzo abua na nnu ise; ndia nile namiputa mma-agha.

26 Umu Israel nile, na ndi ahu nile, we rigo, biarue Bet-el, kwa akwa, nodu n'ebe ahu n'iru
Jehova, bue onu n'ubochi ahu rue anyasi; ha we sure aja-nsure-oku na aja-udo n'iru
Jehova.

27 Umu Israel we jua Jehova ase, (n'ihi na n'ebe ahu ka ibe obuba-ndu Chineke di na mbe
ahu,

28 Finehas, nwa Eleeza, nwa Eron, néguzo kwa n'iru ya na mbe ahu,) si, M'gapu kwa 0zo
ibuso umu Benjamin, bu nwa-nnem, agha, ma-obu #m'gagha? Jehova we si, Rigonu; n'ihi
na echi ka M'génye ya n'aka-gi.

29 Israel we do ndi néru nbi megide Gibea buruburu.

30 Umu Israel we rigo megide umu Benjamin n'ubochi nke-ato, do onwe-ha n'usoro
megide Gibea, dika ha mere ubo abua gara aga.

31 Umu Benjamin we pua izute ndi Israel, ewe dopu ha n'obodo; ha we malite itibu ufodu
n'etiti ndi Israel na ibu ha, dika ha mere ubo abua gara aga, n'uzo abua atuliri atuli, nke
otu nime ha narigo Bet-el, otu narigo kwa Gibea, n'ohia, ihe ra ka orti ndikom na iri nime
Israel.

32 Umu Benjamin we si, Anétibu ha n'iru ayi, dika na mbu. Ma umu Israel siri, Ka ayi
balaga, si n'obodo doputa ha n'uzo atuliri atuli.



33 Ndikom nile nke Israel we si n'onodu-ha bilie, do onwe-ha n'usoro na Beal-tema: ndi
Israel ndi néru nbi nawaputa kwa n'onodu-ha, na Maare-geba.

34 0rd nnu ndikom na nnu ise ndi aroputara argputa n'lsrael nile we bia na ncherita-iru
Gibea, agha ahu we di ar¢: ma ndi Benjamin amaghi na ihe 0jo németu ha aru.

35 Jehova we tibue Benjamin n'iru Israel: umu Israel we bibie ort nnu ndikom uzo ato na
nnu abua na ogu iri-na-ise nime Benjamin ubochi ahu: ndia nile namiputa mma-agha.

36 Umu Benjamin we hu na etiburu ha: n'ihi na ndikom Israel nyere Benjamin uzo, n'ihi na
ha tukwasiri obi na ndi néru nbi ndi ha doro imegide Gibea.

37 Ndi néru nbi we je 0s0s0, made imegide Gibea; ndi néru nbi we doro onwe-ha rue
obodo, were onu mma-agha tibue obodo ahu nile.

38 Ma ihe-iriba-ama akara aka nke diri ndikom Israel na ndi néru nbi bu nka, na ha geme
ka oké nkwuli anwuru-oku si n'obodo ahu rigo.

39 Ndikom Israel we chigharia n'agha ahu, Benjamin we malite itibu ufodu n'etiti ndikom
Israel na ibu ha, ihe ra ka ort ndikom na iri: n'ihi na ha siri, N'ezie ndi etibuworo ng n'iru
ayi ka ha bu, dika n'agha mbu.

40 Nkwuli anwuru ahu we malite isi n'obodo ahu rigo, buru ogidi anwuru-oku, Benjamin we
gha anya n'azu ha, ma, le, obodo ahu dum rigoro n'anwuru-oku rue elu-igwe.

emetuwo ha aru.

42 Ha we chigharia n'iru ndikom Israel rue uzo ozara; ma agha ahu sogidesiri ha ike; ndi
siri n'obodo nile puta nébibi ha n'etiti ha.

43 Ha we ba Benjamin buruburu, chua ha, zokwasi ha ukwu n'ebe-izu-ike-ha, rue na
ncherita-iru Gibea n'akuku owuwa-anyanwu.

44 0Ort nnu ndikom uzod abua na nnul ise nke Benjamin we da; ndia nile bu ndi-dinkpa.

45 Ha we chigharia balaga n'uzo gzara rue nkume di elu, b Rimon: ha we ghoro ha, bu
nnu ndikom iri-na-abua na ogu iri, n'uzo atuliri atuli, we sogidesi ha ike rue Gidom, tibue
nime ha nnu ndikom ise.

46 Ndi nile ndi si na Benjamin da n'ubochi ahu di orti nnti ndikom uzo ato na nnu abua na
ogu iri ndi namiputa mma-agha; ndia nile bu ndi-dinkpa.

47 Ma nnu ndikom na ogu iri chighariri balaga n'uzo ozara rue nkume di elu, bi Rimon,
nodu na nkume di elu, bu Rimon, onwa ano.

48 Ndikom Israel we laghachikuru umu Benjamin, were onu mma-agha tibue ha, site
n'obodo ndikom rue anu-ulo na ihe 0 bula nke achotara achota; 0zo kwa, obodo nile nke
ha chotara, ha suru ha oku.

ISI 21

Ma ndikom Israel nuru iyi na Mizpa, si, O dighi nwoke o bula nime ayi génye Benjamin
nwa-ya nwayi na nwunye.

2 Ndi Israel we biarue Bet-el, nodu n'ebe ahu rue anyasi n'iru Chineke, welie olu-ha, kwa
akwa nke-uku.

3 Ha we si, Jehova, bl Chineke nke Israel, n'ihi gini ka nka di n'lsrael, na agagupu otu
ebo n'lsrael ta?

4 0O rue, n'echi-ya, na ndi Israel biliri n'isi-ututu, wue ebe-ichu-aja n'ebe ahu, sure aja-
nsure-oku na aja-udo.

5 Umu Israel we si, Onye no n'etiti ebo nile nke Israel nke narigokuteghi Jehova nime



nkpokota? N'ihi na onunu-iyi uku di bayere onye ahu nke narigokuteghi Jehova rue Mizpa,
si, Aghaghi ime ka o nwua.

6 Umu Israel we cheghari uche bayere Benjamin, bl nwa-nne-ha, si, Ebipuru otl ebo
n'lsrael ta.

7 Gini ka ayi gémere ha, bu ndi foduru, inye ha nwunye, ebe ayi onwe-ayi were Jehova
nua iyi na ayi agaghi-enye ha nime umu-ayi ndinyom na nwunye?

8 Ha we si, Onye bu onye ahu n'etiti ebo Israel nile nke narigokuteghi Jehova rue Mizpa?
Ma, le, o dighi nwoke si na Jebesh-gilead bata n'omuma-ulo-ikwt rue nkpokota ahu.

9 Ndi Israel we gukota onwe-ha, ma, le, o dighi nwoke sitere na ndi bi na Jebesh-gilead no
n'ebe ahu.

10 Nzuko Israel we ziga n'ebe ahu orti nnti ndikom na nnu iri sitere na ndi bu dinkpa, ha
we nye ha iwu, si, Jenu, were onu mma-agha tibue ndi bi na Jebesh-gillead, ha na
ndinyom na umu-ntakiri.

I Nka bu kwa ihe unu géme; unu géwezuga nwoke 0 bula na nwayi o bula nke mara
ndina nwoke, ka ebibie ya.

12 Ha we chota n'etiti ndi bi na Jebesh-gilead nnu umu-abogho namaghi nwoke site na
ndina nwoke: ha we me ka ha biarue omuma-ulo-ikwi rue Shailo nke di n‘ala Kenean.

13 Nzuko Israel nile we ziga, gwa umu Benjamin okwu, ba ndi no na nkume di elu, ba
Rimon, we kpo ha oku udo.

14 Benjamin we lata na mbe ahu; ha we nye ha ndinyom ahu ndi ha mere ka ha di ndu site
na ndinyom Jebesh-gilead: ma ha achotaghi nwunye gézuru ha nile otd a.

15 Ndi Israel we cheghari uche bayere Benjamin, n'ihi na Jehova emewo ntiwa n'ebo
Israel nile.

16 Ndi-okenye nzuko Israel we si, Gini ka ayi géemere ndi foduru inye ha nwunye, n'ihi na
ekpochapuwo ndinyom nime Benjamin?

17 Ha we si, Ihe-nnweta nke ndi bapuru abapu ka ala nke Benjamin bu, ka aghara
ihichapu ebo n'lsrael.

18 Ma ayi onwe-ayi apughi inye ha nwunye sitere n'umu-ayi ndinyom: n'ihi na umu Israel
nuru iyi, si, Onye anabu onu ka o bu, bl onye nénye Benjamin nwunye.

19 Ha we si, Le, ememe Jehova di na Shailo kwa-arog, nke di n'akuku Ugwu Bet-el,
n'akuku owuwa-anyanwu nke uzo atuliri atuli nke narigo site na Bet-el rue Shekem, na
n‘akuku Ndida nke Lebona.

20 Ha we nye umu Benjamin iwu, si, Jenu, che anwu n'ubi-vine;

21 hu-kwa-nu, ma, le, o0 buru na umu-ndinyom Shailo aputa ite egw( nime otiti-egwu-ha,
unu gési kwa n'ubi-vine puta, nwudere onwe-unu, nwoke 0 bula nwunye-ya, site n'umu-
ndinyom Shailo, la n'ala Benjamin.

22 O géru kwa, mbe ndi bu nna-ha ma-gbu umu-nne-ha biara icho ayi okwu, na ayi gasi
ha, Nyenu ayi ha n'amara: n'ihi na ayi anwudeghi nye nwoke o bula nwunye-ya n'agha:
ma unu onwe-unu eweghi ha nye ha; ma o bughi otu a, ikpe gama unu ubu a.

23 Umu Benjamin we me ot a, kuru nwunye, dika onu-ogugu-ha si di, site na ndinyom
néte egwi, ndi ha napunara ndi Shailo: ha we je lata n'ihe-nketa-ha, wue obodo-ha, biri
nime ha.

24 Umu Israel we si n'ebe ahu la na mbe ahu, nwoke o0 bula o lakuru ebo-ya, lakuru aburu-
ya, ha we si n'ebe ahu pua, nwoke 0 bula rue ihe-nketa-ya.

25 Na mbe ahu eze adighi n'Israel, onye o bula néme ihe ziri ezi n'anya-ya.

